
سیامەند هادی

لە پرۆسەی بونیادنانی دەقدا، كۆمەڵێك چەمك لەڕووی هونەرییەوە پێكهاتەیەك وێنادەكەن و ئاراستەیەكی 
دەقی  پێكهاتەیەی  ئەو  جیاوازەكانی  بەشە  سەرجەمی  ئەگەرچی  بەڕێوەدەبەن.  كردارێك  ئامانجداری 
بەرهەمهێناوە، رۆڵ و قورسایی تایبەتیان دەكەوێتە سەر، بەڵام هەر پارچەیەك بەجیا راڤەو شیكردنەوەی 
جیاواز هەڵدەگرێت. هەڵوەشاندنەوەی دەق بۆ چەند پارچەیەكی جیاوازو چڕكردنەوەی روانین لە پنتە 

بچوكەكاندا، بە هیچ شێوەیەك گەورەكردنی لایەنێك و پەراوێزخستنی لایەنێكی دیكە ناگەیەنێت. 

كۆكردنەوەی ئاراستە جیاوازەكانی گۆشەنیگا
لە گێڕانەوەی رۆمانی )باڵندەكانی دەم با(دا

تەماشای  بەجیا  دەبێت  دەكات،  راڤە  دەق  ئەوەی 
روانینێكی  ناتوانرێت  چونكە  بكات،  بەشەكانی 
پەی  لەوێشدا  و  بكرێت  دەق  پێكهاتەی  بۆ  گشتی 
بە هەموو رەهەندو دەلالەتەكان ببرێت. كۆكردنەوەی 
بەشەكانی دەق،  لە  بەشێك  بۆ هەر  روانینێكی چڕ 
كۆنترۆڵی  بتوانرێت  كە  دەگرێت  سەرچاوە  لەوێوە 
پارچە جیاوازەكان بكرێت. بەوەش روانینەكان خۆیان 
راگوزەر  و  رووكەش  هێڵێكی  چەند  پەرشبوونی  لە 
چڕ  كۆكراوەو  راڤەكردنێكی  بەرەو  دووردەخەنەوەو 

هەنگاو دەنێن.
یەكێك لە بەشە سەرەكییەكانی دەق »گێڕانەوە«یە، 
و  گرنگ  بەشێكی  بە  رەخنەگران  لە  زۆرێك  كە 
وەك  ئەگەر  دەزانن.  دەقی  سەرەكیی  ستوونی 
بكەین،  )گێڕانەوە(  تەماشای  ئاسایی  چەمكێكی 
ئەم  تەمەنی  كە  دەكەین  بەوە  هەست  بەسانایی 
هەر  مرۆڤەوەو  بوونی  بە  پەیوەستە  چەمكە 
گێڕانەوەش  مرۆڤەوە،  درووستبوونی  لەسەرەتای 
داگیركردووە،  رۆژانەی  ژیانی  گرنگی  بەشێكی 
لەوكاتەوە تا ئێستاشی لەگەڵدا بێت. لە وێنەی سەر 
دیواری ئەشكەوتەكانەوە، تا گێڕانەوەی ئەو رووداو 
دەگێڕنەوە.  یەكدیی  بۆ  مرۆڤ  كە  بەسەرهاتەی  و 
ئەوەی لێرەدا جێگەی مەبەستە، لێدوانە لە چەمكی 
ئەوكاتەی  واتە  هونەرییەوە،  لەڕووی  )گێڕانەوە( 
لە گێڕانەوە كراوە.  كە بەشێوەیەكی هونەری باس 
چەمكی )گێرانەوە( لەڕووی تیۆرییەوە بە گرنگترین 
پەیوەندییەكی  و  دادەنرێت  دەق  پێكهاتەی  لایەنی 
پتەوی لەگەڵ سەرجەمی لایەنە هونەرییەكانی دیكەی 
لەگەڵ  پەیوەندییەی  ئەو  بەتایبەت  هەیە،  دەقدا 
زمان لەلایەك و كات لەلایەكی دیكەوە هەیەتی، كە 
دەق  گوتاری  یەكتری  تەواوكەری  و  ئاوێتەبوون  بە 

بەرهەمدەهێنن.

ناساندن و مانای گێڕانەوە
كراوە  )گێڕانەوە(  تەماشای  شێوەیە  بەو  سەرەتا 
كە  بەڵگە،  یان  كردار  لە  بەشەیە  )ئەو  كە 
دەكەوێتە ئاشكراكردنی ئەو رووداوانەی پەیوەستە 
سەدەی  ناوەڕاستی  لە  پێیانەوە-381/5(. 
شێوەیە  بەو  حەڤدەدا  سەدەی  سەرەتای  شانزەو 
پاڵپشت  مانایەش  ئەو  دەڕوانی.  گێڕانەوەیان  لە 
)narration( رەوانبێژی  چەمكی  بە  بوو 
)بەشێك  وەسفی  بۆ  بەكاردەهێنرا  كە  لاتینی  ی 
واقیعی  رێگەیەوە  لە  كە  گوتار  یان  قسە  لە 
بیستدا چەمكی  لە سەدەی  دەخستەڕوو(. پاشان 
گێڕانەوە پابەندكرا بە ئەفسانەشەوە، كە )رایمۆن 
دەستنیشانكردنی  بۆ  بەوەداوە.  ئاماژه ی  ولیامز( 
راڤەكارانە  هەمەلایەنەو  وردبوونەوەی  سەرەتاكانی 
رەخنەگران  زۆربەی  )گێڕانەوە(،  چەمكی  بۆ 
)ڤلادیمێر  هەوڵەكانی  كە  كۆكن  ئەوە  لەسەر 
فۆلكلۆری  حیكایەتی  راڤەكردنی  لەسەر  پرۆپ( 
لەسەر  باسانەی  ئەو  بەرایی  هەوڵی  دەكرێتە 
بچوكترین  شێوە  بەهەمان  خراونەتەڕوو.  گێڕانەوە 
یەكەی گێڕانەوە كە كاری لەسەر كرابێت، لەسەر 
دەستی  لەسەر  ئەویش  بووە.  فۆلكلۆری  شیعری 
یەكێك لە پێشەنگەكانی فۆرمالیستەكانی رووسیا 
)ئەلێكسەندەر شكلۆڤسكی(یەوە بوو. روانینەكانی 
و  بوون  فۆلكلۆری  شیعری  لەسەر  نووسەرە  ئەم 
برد.  گێڕانەوە  یەكەی  بچوكترین  بە  پەی  لەوێوە 
پاشای  كچی  )ئەژدیهاكە  رستەی  نموونە  بۆ 
گێڕانەوە  یەكەی  بچوكترین  بە  فڕاند-65/21(ی 
توخمی  چوار  وەك  )پرۆپ(  دواتر  كرد.  تەماشا 
گۆڕاو  رێگەی  لە  روانی،  رستەیەی  لەو  سەرەكی 
بەوەداوە وشە )فڕاند(  ئاماژەی  نەگۆڕەوە، كە  و 
لە ئەفسانەی رووسیدا نەگۆڕەو سێ وشەكەی تر 

ئەوەی دەق راڤە دەكات، 
دەبێت بەجیا تەماشای بەشەكانی بكات، چونكە 
ناتوانرێت روانینێكی گشتی بۆ پێكهاتەی دەق بكرێت

هەر لەسەرەتای 
درووستبوونی 
مرۆڤەوە، 
گێڕانەوەش 
بەشێكی گرنگی 
ژیانی رۆژانەی 
داگیركردووە، 
لەوكاتەوە 
تا ئێستاشی 
لەگەڵدا بێت. 
لە وێنەی 
سەر دیواری 
ئەشكەوتەكانەوە، 
تا گێڕانەوەی 
ئەو رووداو و 
بەسەرهاتانەی 
كە مرۆڤ 
بۆ یەكدیی 
دەگێڕنەوە

پرۆپ(  هەوڵەكانی )ڤلادیمێر  راستیدا  لە  گۆڕاون. 
گێڕانەوە  چەمكی  لەسەر  ئەوتۆیان  دەروازەیەكی 
گەلێك  ساڵێ  چەند  دوای  كە  سەرپشت،  خستە 
لە چەند  بۆ گێڕانەوە كراو  راڤەكاری  لێكۆڵینەوەو 
رووەیەكی جیاوازەوە لێیانڕوانی. چەمكی گێڕانەوە 
بەشێوەیەك هەڵگری مانای جوداو فرەڕەهەندە، تا 
ئەو ئەندازەیەی وەك زانستێك تەماشا دەكرێت، ئەو 
شێوە تەماشاكردنەش سەرەتا لە كاری بونیادگەرو 
كارەكانی  لە  سەرەتاش  بینرا.  فۆڕمخوازەكاندا 
لای  دواتر  و  دەركەوت  شتراوس(ەوە  لیڤی  )كلۆد 
گرنگی  بونیادگەری  دیكەی  رەخنەگرێكی  چەند 
بەم چەمكە درا. بۆ یەكەمینجار )چەمكی زانستی 
)تزڤیتان  لەلایەن   )narratology گێڕانەوە 
پاشان  پێدرا-174/11(.  ئاماژەی  تۆدۆرۆڤـ(ەوە 
لەلایەن رەخنەگری فەرەنسی )ئەلجیرداس جولیان 
بەلای  كە  لەسەركرا،  لێكۆڵینەوەی  گریماس(ەوە 
ئەوەوە )كردار( بچوكترین یەكەی گێڕانەوەیە. جگە 
لە هەوڵی )گریماس(، هەندێك رەخنەگری دیكەش 
بە قوڵی لەسەر ئەم چەمكە وەستاون، یەكێك لەو 

رەخنەگرانەش )جیرار جینێت(ە.
لەسەرەتاوە تا ئەوكاتەی ئاماژەمان بۆ كرد، گەلێك 
كراون،  چەمكە  ئەم  بۆ  راڤەكردن  لێكۆڵینەوەو 
لەساڵی  پرۆپ(  )ڤلادیمێر  بكەین  تەماشا  ئەگەر 
1928دا روانینەكانی بڵاوكردەوە، دەستنیشانكردنی 
زانست  وەك  گێڕانەوە  بۆ  )تۆدۆرۆڤ(یش 
دوو  ئەو  لەنێوان   ،1969 ساڵی  بۆ  دەگەڕێتەوە 
دیاریكردنەشدا چەندین لێكۆڵینەوە لەسەر گێڕانەوە 
كراوەو لە چەند روویەكی جیاوازەوە تەماشای ئەم 
چەمكەیان كردووە. لە كاتی لێدوان لەو چەمكەدا 
رەخنەگران هاوڕا نەبوون و راڤەی جیاوازیان بۆ ئەم 

چەمكە خستۆتەڕوو. دەبینین هەریەك لە )پرۆپ و 
گریماس و كلۆد بریمون( وەك ئاراستەیەكی جیاواز 
ئاماژە بە چەمكی )گێڕانەوە( دەكەن و )بە هیچ 
چوار  كە  فەرهەنگەكەیدا  لە  گریماس  شێوەیەك 
ئاماژە  كردووە،  تەرخان  چەمكە  ئەم  بۆ  لاپەڕەی 
نادات، وەك چۆن هاوڕێیانی  زانستی گێڕانەوە  بە 
نوێدا  ئینسایكلۆپیدیای  فەرهەنگی  لە  تۆدۆرۆڤیش 
ئاماژەیان  نووسیوە،  لەسەر  لاپەڕەیان  كە سیانزە 
بە چەمكی پێشووتری گێڕانەوە نەداوە-280/24(.

و  ئاڵۆزی  ئاكامی  جیاوازانە  روانینە  ئەو  هەموو 
چەمكی  رۆڵی  و  دەلالەت  ماناو  فرەڕەهەندیی 
)گێڕانەوە(یە، كە وادەكات لە چەند روویه كەوە لە 
رۆڵی ئەم چەمكە بڕوانرێت. ئەگەرچی نكوڵی لەوە 
ناكرێت كە هیچ چەمكێك ماناو دەلالەتی ئەبستراكتی 
بێ چەندوچوونی نییە، بەڵام پێكهاتەی )گێڕانەوە( 
دیكەی  بەچەند چەمكێكی  پەیوەستە  بەشێوەیەك 
دەقەوە، كە لە راڤەكردندا بەر چەندین ماناو رۆڵ 
و دەلالەتی جیاوازو ئاڵۆز دەكەوین. فرەڕەهەندیی 
گێڕانەوەو ئەو پەیوەندییە هەمەلایەنەی بە چەمك 
و لایەنە هونەرییەكانی دەقەوە دەیبەستێتەوە، وای 
چەند  بە  و  هەڵبگرێت  پێناسەیەك  چەند  كردووە 
شێوەیەكی جیاواز وێنا بكرێت. ئەگەر هەوڵ بدەین 
پێناسەی ئەم چەمكە بكەین، ئەوا دەتوانین بڵێین:
كردارێكە   )narration )السرد  گێڕانەوە 
كردەیەكی  دەهێنێت،  بەرهەمی  گێڕەرەوە 
گوتارە.  بەرهەمەكەی  خەیاڵییەو  یان  راستەقینە 
ئەمانە  هەموو  فراوانبوونییەوە  بەهۆی  گێڕانەوە 
شوێن  بارودۆخەكانی  سەرجەمی  دەگرێتەخۆی، 
دەوری  ئەمانە  كە  خەیاڵ،  و  واقیع  كات،  و 
بەرهەمهێنانە  كردەی  گێڕانەوە  داوە.  گێڕانەوەیان 

)وەرگر-  و  بەرهەمهێن  رۆڵی  )گێڕەرەوە(  كە 
كاڵای  رۆڵی  )گوتار(  بەكاربەرو  رۆڵی  خوێنەر( 
)گێڕانەوە(  یان  دەبینێت-105/12(.  بەرهەمهێنراو 
رووداوێكی  چەند  یان  رووداوێك  خستنەڕووی 
دوور یان نزیكە، كە لە رێگەی گێڕەرەوەیەك یان 
زیاترەوە ئاشكرا دەكرێت، ئەو رووداوە واقیعی بێت 
هەندێكجار  )گێڕەرەوە(  بێگومان  خەیاڵی.  یان 
بەشدارە لە دەقەكەداو هەندێكجاریش لە دەرەوەی 
حیكایەتە  پرۆسەی خستنەڕووی  بەڵام  دەقەكەیە، 
پێكەوە  بەهۆی  ئاراستەكراو،  ئامانجێكی  بەرەو 
دەگات.  بەئاكام  لایەنەوە  كۆمەڵێك  خستنەگەڕی 
بۆ  پێناسە  چەندین  شێواز  هەمان  لەسەر  رەنگە 
لە  ئەوەیە  گرنگە  ئەوەی  بەڵام  بكەین،  گێڕانەوە 
هەموو پێناسەكاندا دەبێت ئاماژە بە چەند چەمكێك 
بكەین، كە پرۆسەی گێڕانەوە پێكدەهێنن، ئەوانیش 
بۆگێڕەوە-  دەق،  گێڕدراوە-  راوی،  )گێڕەرەوە- 
هەست  بەردەوام  گشتیدا  لەچوارچێوەی  خوێنەر(. 
بەبوونی ئەم سێ پێكهاتەیە دەكرێت. ئەگەر لێرەدا 
لەسەر  تەنها  بە  لاوەو  بخەینە  خوێنەر  و  دەق 
رێگەی  لە  دواتر  ئەوا  بوەستین،  )گێڕەرەوە( 
پەیوەندییەكانی ئەم چەمكەوە بە لایەنەكانی ترەوە 
تر  چەمكەی  دوو  ئەو  لەسەر  زانیاریمان  هەندێك 

دەستدەكەوێت.
گێڕەرەوە )راوی- narrator( ئەو كەسەیە یان 
حیكایەتی  گێڕانەوەی  ئەركی  كە  كەسەیە  چەند 
تایبەتەوە  شێوازێكی  رێگەی  لە  لەئەستۆدایەو 
دەیگەیەنێتە وەرگر یان خوێنەر. ئەوكاتەی رووداوێك 
خوێنەر  وەك  هەیەو  گێڕدراوەمان  چیرۆكێكی  یان 
درووست  لا  پرسیارێكمان  چەند  دەڕوانین،  لێی 
دەبێت، كە ئاراستەی دەقەكەی دەكەین، بێگومان 

وەڵامدانەوەیان  پرسیارانە  ئەو  تردا  بەدیوێكی 
بەوپێیەی  دەقەكە.  نووسەری  ئەستۆی  دەكەوێتە 
لەبەردەمی  دەكرێت  رۆمانە،  لەسەر  باسەكەمان 

رۆمانێكدا بپرسین:
ئەوە كێیە رۆمانەكەمان بۆ دەگێڕێتەوەو پەیوەندیی 
زانیارییەكانی  چییەو  دەقەوە  بە  )گێڕەرەوە( 
وەك  وەستاوە؟  كوێدا  لە  خۆی  هێناوەو  لەكوێوە 
)جیرار جینێت( دەڵێت )كێ گێڕرەوەیە؟ یان كێیە 

دەبینێت؟ یان كێیە قسە دەكات؟- 198/17(.
بەشێوەیەكی گشتی پەیوەندیی )گێڕەرەوە( بەوەی 

دەیگێڕێتەوە بە دوو جۆر دەردەكەوێت:
1. گێڕەرەوە رووداوەكان لە ناوەوە راڤە دەكات.

رووداوەكان  چاودێریی  دەرەوە  لە  گێڕه رەوە   .2
دەكات.

راڤە  ناوەوە  لە  رووداوەكان  )گێڕەرەوە(یەی  ئەو 
دەكات، یەكێكە لەم دوانە:

)من(  جێناوی  بە  سەرەكییەو  1-گێڕەرەوەی 
دەدەوێت، بەو مانایەی گێڕەرەوەیەكی ئامادەیە.

هەمانكاتدا  لە  هەمووشتزان،  2-گێڕەرەوەی 
گێڕەرەوەیەكی نادیارە.

چاودێریی  دەرەوە  لە  گێڕەرەوەی  ئەو  بەڵام 
شێوە  دوو  بە  ئەویش  دەكات،  رووداوەكان 

دەردەكەوێت:
بەڵام  ئامادەیە،  واتا  شاهیدە،  1-گێڕەرەوەیەكی 

دەست وەرناداتە ئاراستەی رووداوەكان.
رووداو  تەنها  بە  نادیارەو  2-گێڕەرەوەیەكی 

دەگوێزێتەوە، بەڵام راڤەی بۆ ناكات.
كەسی  جێناوەكانی  رێگەی  لە  ئەوەشدا  لەگەڵ 
یەكەم و دووەم و سێیەمەوە، گێڕەرەوە دەتوانێت 
چەند  و  بكات  دیاری  گێڕانەوەدا  لە  پێگەی خۆی 

)رۆلان بارت( 
دەڵێت: 
لە راستیدا 
گێڕانەوە 
بە هەموو 
مانایەكی وشە 
-یان سیستمی 
هێماگەریی 
گێڕەرەوە- 
جگە لە 
سیستمی 
ئاماژەكاری 
هیچ 
سیستمێكی 
دیكە نازانێت. 
لەوەدا 
هەروەك 
زمان وایە: 
شەخسی یان 
ناشەخسی.

چەمكی گۆشەنیگا پابەندە بە پەیوەندیی 
نێوان گێڕەرەوەو جیهانێكی دیاریكراوەوە

ئێمە  بێگومان  بكات.  پەیڕەو  هونەری  شێوازێكی 
و  بە شوێن  پەی  دەتوانین  گێڕانەوەوە  رێگەی  لە 
دەنگی  جوڵەو  مەودای  و  بەرین  گێڕەرەوە  ماوەی 
)دەستنیشانكردنی  دەوترێت  وەك  بكەین،  دیاری 
شوێنی گێڕەرەوە پەیوەندیی بەو حیكایەتەوە هەیە 
لە  هەریەك  ئەگەرچی  دەیگێڕێتەوە-96/12(.  كە 
ئیشكالیەت  و  ئاڵۆزی  شێوازانە  ئەو  خستنەڕووی 
و گرفتی خۆیان هەیە، بەڵام ناكرێت بۆشاییەكانی 
شێوە  خستنەڕووی  ئاكامی  لە  گرفتانەی  ئەو 
گرێدراوی  تەنها  بە  دەكەوێتەوە،  جیاوازەكانەوە 
نووسەر  رۆڵی  بەڵكو  بن،  گێڕانەوە  جۆرەكانی 
خستنەڕووی  چۆنێتی  لە  هەیە  زۆری  گرنگییەكی 
ئەو بابەتەی كە دەیگێڕێتەوە. رۆماننووس دەبێت 
بە  دەق  گێڕانەوەی  كە  بێت  ئەوە  ئاگاداری 
بنەمای  لەسەر  نییە  رووداوێك  وێناكردنی  تەنها 
بەڵكو  گێڕەرەوە،  جۆری  گێڕانەوەو  پێكهاتەكانی 
پێكهاتەكاندا،  نێوان  ماوەی  لە  بێئاگایی  زۆرجار 
گرفتی هونەریی زۆر بۆ رۆمان درووستدەكات، وەك 
ماوەی نێوان نووسەرو گێڕەرەوەو خوێنەر. ئێمە وا 
تەماشا دەكەین كە جێناوی كەسی یەكەم راستەوخۆ 
دەبێتە ئامادەبوونی نووسەری دەق، بەڵام دەوترێت 
كە  گێڕەرەوەیە  ئەو  هەمووشتزان  )گێڕەرەوەی 
ماوەی  ئەوەشدا  لەگەڵ  دەكات،  ئاشكرا  نووسەر 
نووسەر  لەسەر  پێدێنێت.  هەرەس  پێویست 
پێویستە ئاگادار بێت كە كاراكتەر كەسێكە روانین 
و هەست و خودی خۆی هەیە-140/3(. روانینێكی 
زۆر لەسەر جێناوەكانی دەق خراونەتەڕوو، ئەگەر بە 
تەنها تەماشایان بكەین ئاڵۆزییەكی زۆر دەبینین و 
ناتوانین لە هەندێ شوێندا بڕیاری یەكلاكەرەوەیان 
لەسەر بدەین. )رۆلان بارت( دەڵێت )لە راستیدا 

گێڕانەوە بە هەموو مانایەكی وشە -یان سیستمی 
هێماگەریی گێڕەرەوە- جگە لە سیستمی ئاماژەكاری 
هەروەك  لەوەدا  نازانێت.  دیكە  سیستمێكی  هیچ 
دوو  ئەم  ناشەخسی.  یان  شەخسی  وایە:  زمان 
نابینن، كە  سیستمە سوود لەو ئاماژانەی رابردوو 
ناشەخسی- یان  -من-  كەسێتیی  بە  پەیوەستە 
هەیە  دیمەن  یان  چیرۆك  هەندێ  چونكە  ئەو، 
بەڵام  نووسراوە،  سێیەم  كەسی  جێناوی  بە  كە 
دەگەڕێتەوە  راستەقینەكەی  پاساوە  راستیدا  لە 
بڕیار  دەتوانین  چۆن  ئایا  یەكەم.  كەسی  بۆ 
نووسینی  كە  بەسە  ئەوەندە  بدەین؟  ئەوە  لەسەر 
-ئەو-ەوە  لە  بگەڕێنینەوە  بڕگەكە  یان  چیرۆكەكە 
لە  كردارە  ئەو  بەڵام  بۆ جێناوی –من؟-74/22(. 
رێگەی دۆزینەوەی پەیوەندی بە بەشەكانی دیكەوە 
بەشێكی  وەك  تەنها  بە  ناتوانرێت  دەدۆزرێتەوەو 
پرۆسەی  لە  بكرێت  جێناوەكان  تەماشای  دابڕاو 
باسەكەی  مەبەستی  لێرەدا  ئەوەی  گێڕانەوەدا. 
ئێمەیە لێدوانە لە چەمكی )گۆشەنیگا(و دیاریكردنی 
شوێن و پێگەی گێڕەرەوەو كەسێتییەكان لە رۆمانی 
)باڵندەیەكانی دەم با(ی )عەتا نەهایی(دا، كە ئەو 
راڤەكردنەش پێگەی گێڕەرەوە دەردەخات و دەبێتە 
نێوان  ئاشكراكردنی رۆڵی گێڕەرەوەو ماوەی  هۆی 

نووسەرو خوێنەریش.

دەركەوتن و ناساندنی گۆشەنیگا
زۆربەی رەخنەگران لەسەر ئەوە كۆكن كە )ئەفلاتون 
گۆشەنیگا  بابەتی  بە  ئاماژەی  كەسە  یەكەمین 
داوە لە حیكایەتدا، بێ ئەوەی وەك چەمك ناوی 
بهێنێت-22/9(. ئەوەی )ئەفلاتون( ئاماژەی پێداوە 
وەك  بەڵام  دەگرێتەوە،  گۆشەنیگا  ماناوە  لەڕووی 

نەكردووە.  گۆشەنیگای  باسی  وشە  و  چەمك 
چەمكی  تەواوی  بە  كلاسیكی  رەخنەگرانی  دواتر 
گۆشەنیگایان فەرامۆشكردو لە باسەكانیاندا بە هیچ 
شێوەیەك گرنگییان پێ نەداوە. رۆڵی ئەم چەمكە 
زیاتر لە هونەری شێوەكاریدا دەركەوت، ئەویش لە 
لایەن )لیۆناردۆ داڤنشی(یەوە بوو، كە گرنگییەكی 
بەرچاوی بە گۆشەنیگا داوە. پێشتر هونەرمەندان 
ستوونی  و  ئاسۆیی  مەودای  بە  پشتیان  تەنها  بە 
دەبەست لە تەماشاكردنی تابلۆدا، بەڵام كارەكانی 
مەودای  دەرخستنی  هۆی  بوونە  )داڤنشی( 
سێیەم، كە بە مانای تەماشاكردنی قوڵاییەو رۆڵی 
گۆشەنیگای هەیە، كە دواتر هەندێك لە هونەرمەندان 
ئەوەی  لایەنەدا.  بەم  گرنگییان  ته لارسازەكان  و 
تیۆرییەوە،  لەڕووی  ئەدەبەوە هەیە  بە  پەیوەندیی 
دەگەڕێتەوە بۆ )هێنری جیمس( كە لە پێشەكیی 
رۆمانەكانیدا ئاماژەی بە چەمكی گۆشەنیكا داوەو 

باسی چەند لایەنێك ئەو چەمكەی كردووە.
 )point of view النظر-  )وجهە  گۆشەنیگا 
كە دواتر لەبری ئەم چەمكە هەندێك لە رەخنەگران 
)التبئیر-  بەناوەندكردن  یان  چەقگەرایی  وشەی 
لەلایەن  كە  بەكارهێنا،  focalization(یان 
هەڵوێستانە  و  روانین  بەو  جینێت(ەوە  )جیرار 
دەوترا كە )گێڕەرەوە( دەیانخاتەڕوو. لەوێشدا لەوە 
دەكۆڵرێتەوە كە )گێڕەرەوە( چۆن تەماشا دەكات 
و لەكوێدا وەستاوەو ماوەی نێوان ئەو و نووسەرو 
خوێنەر چەندە؟ )میشێل ریمۆن( دەڵێت )بەپێی 
شێوەكان  لە  بەشێوەیەك  گۆشەنیگا،  تەكنیكی 
لە  یەكێك  ئاگایی  لە  رۆماننووس،  بابەتی  دەبێتە 
دەكات،  ئاشكرا  بۆ  واقیعێكمان  كاراكتەرەكانییەوە 
تەماشای  یەكانگیری  بەتێڕوانینێكی  لەوكاتەدا  كە 

ناكرێت، بەڵكو لە گۆشەیەكی دیاریكراوەوە تەماشای 
بۆ  گوزارشتە  ئەم  خستنەڕووی  دەكرێت-7/25(. 
فەرەنسا  لە  بلان(  )جۆرج  بێگومان  گۆشەنیگا، 
بونیادنانیدا،  لە  كردووە  باشی  بەشدارییەكی 

ئەوكاتەی لێكۆڵینەوەی لەسەر )ستاندال( كرد.
برنس(  )جیرالد  گۆشەنیگا  دەربارەی  هەروەها 
)گۆشەنیكا  دەڵێت  گێڕانەوەكاندا  فەرهەنگی  لە 
بارودۆخی پەیبردن یان تێگەیشتنە كە هەڵوێست و 
بۆ  دەكرێت-151/23(.  رووداوەكانی پێ پێشكەش 
گۆزارشتێكی گشتگیری ئەم چەمكە ئێمەش دەتوانین 
هەڵوێست  و  روانین  ئەو  كۆی  )گۆشەنیگا  بڵێین 
گێڕەرەوەی  رێگەی  لە  كە  گوفتارانەیە  كردارو  و 
ئەوەشدا  دەركەوتنی  لە  دەخرێتەڕوو،  دەقەوە 
پێگەو شوێن و ئاراستەی گێڕەرەوە ئاشكرا دەبێت 
نووسەرو  گێڕەرەوەو  نێوان  ماوەی  و  پەیوەندی  و 
ئەوەشدا  لەگەڵ  دەبێت(.  بەرجەستە  خوێنەر 
ئەم چەمكە  پێناسەكردنی  بۆ  روانینی رەخنەگران 
تەماشاكردنی  بۆ  دەگەڕێتەوە  ئەوەش  جیاوازن، 
دەگوترێت  شێوازەكانی.  گێڕەرەوەو  بۆ  جیاواز 
هەموو  لە  گۆشەنیگا  وایلێهات  دەیە  سێ  )دوای 
رووبەڕووی  زیاتر  گێڕانەوە،  دیكەی  دیاردەكانی 
گفتوگۆ ببێتەوە-176/15(. رەخنەگرانی ئینگلیزی 
یەك  وەك  ئەڵمانی  و  ئەمەریكی  و  فەرەنسی  و 
رۆڵی  بەپێی  بەڵام  ناكەن،  چەمكە  ئەم  تەماشای 
گۆشەنیگا، زۆرێك لە رەخنەگران لە چەند خاڵێكدا 
گۆشەنیگا  )چەمكی  گشتی  بە  یەكدەگرنەوە. 
پابەندە بە پەیوەندیی نێوان گێڕەرەوەو جیهانێكی 
لەنێوان  پەیوەندییەی  ئەو  دیاریكراوەوە-130/19(. 
چەمكی گۆشەنیگاو گێڕەرەوەدا هەیە، بەندە لەسەر 
شێوازی دەربڕین و بینین. لەگەڵ ئەوەشدا لەكاتی 

ئەو پەیوەندییەی لەنێوان چەمكی گۆشەنیگاو 
گێڕەرەوەدا هەیە، بەندە لەسەر شێوازی دەربڕین 
و بینین

هونەری  دیكەی  لایەنێكی  چەند  بەر  پراكتیكدا 
دەكەوین، ئەوەش شێوەی خستنەڕووەكەی دیاری 
دەكات، لێرەشەوە رۆڵی رۆماننووس دەردەكەوێت، 
كە تا چەند ئاگاداری شوێن و دەربڕینی گێڕەرەوەیە. 
لەو روانگەیەشەوە )تۆدۆرۆڤ( دەڵێت )گۆشەنیگا 
رووداوەكانی  گێڕەرەوە  رێگەیەی  ئەو  بۆ  ئاماژەیە 
ئەو  دۆزینەوەی  دەگێڕێتەوە-303/16(.  پێ 
گێڕانەوەش  رێگەی  دۆزینەوەی  بەدیوێكدا  رێگەیە 
دەتوانێت  رۆماننووس  چۆن  كە  دەگرێتەوە، 
چۆن  وەك  گێڕانەوە.  بۆ  هەڵبژێرێت  شێوازێك 
)ئالان رۆب گرێ( دەڵێت )رۆماننووسی باش ئەو 
كەسەیە كە چیرۆكی جوان دادەهێنێ و بەجوانترین 
دووەمی  بڕگەی  دەیگێڕێتەوە-47/27(.  رێگە 
وتەكەی )رۆب گرێ(، بەهای هونەری دەبەخشێتە 
بڕگەی یەكەم، چونكە بە تەنها داهێنانی چیرۆكی 
كارێكی  نابێتە هۆی  گرێ(  رۆب  وتەی  جوان )بە 
هونەریش  لایەنی  ئەگەر  سەراپاگیر،  داهێنراوی 

كۆمەكی نەبێت.
ئەو پەیوەندییەی لە پرۆسەی بەرهەمهێنانی رۆماندا 
درووست  خوێنەردا  گێڕەرەوەو  نووسەرو  لەنێوان 
هێڵە  بۆ  لە دەرەوەی گۆشەنیگا  ناتوانین  دەبێت، 
پێكەوەگرێدراوەكانی بگەڕێین. ماهییەتی گۆشەنیكا 
بەو شێوەیەیە كە وا دەكات )پێرسی لۆبۆك( بڵێت 
)من لەو بڕوایەدام سەرجەمی پرسیارە ئاڵۆزەكانی 
پرسیار  بە  مەحكومە  رۆمان،  خوڵقاندنی  شێوازی 
بۆ  جیاوازەكان  راڤە  گۆشەنیگا-225/6(.  لەسەر 
لێدوان لەم چەمكە، بانگەشەی گرنگیی گۆشەنیگا 
دەكەن و وای كردووە رەخنەگران بەشێوەی جیاواز 
گوزارشت لەم چەمكە بكەن. هەربۆیە چەند جۆرێك 
رەخنەگرانەوە  لەلایەن  گۆشەنیگا  دابەشكردنی 

خراوەتەڕوو، كە دیارترینیان ئەمانەن:
)جۆن پۆین(:

1-بینین لە دواوە
2-بینین لەگەڵ

3-بینین لە دەرەوە-)217/8(.
)تزڤیتان تۆدۆرۆڤ(:

1-گێڕەرەوە < كەسێتی
2-گێڕەرەوە = كەسێتی

3-گێڕەرەوە > كەسێتی-)47/4(.
)جیرار جینێت(:

1-چەقگەرایی سفر یان ناچەقگەرایی
2-چەقگەرایی ناوەكی

3-چەقگەرایی دەرەكی-)201/17(.
)بۆریس ئۆسبنسكی( رەخنەگری رووسیش لەڕووی 

گوتارەوە چوار جۆری بۆ گۆشەنیگا دیاریكردووە:
1-ئاستی ئایدیۆلۆژی
2-ئاستی گوزارشتی

3-ئاستی شوێن و كات
4-ئاستی سایكۆلۆژی-)294/2(.

ماناو  لەڕووی  زاراوەكان،  جیاوازیی  لە  جگە 
نزیكەو  لەیەكەوە  زاراوەكان  خستنەڕووی  رۆڵەوە 
یان  دەرەوە(  لە  )بینین  هەیە.  مانایان  هەمان 
دەكات  بۆ  هێمای  شێوەیە  بەم  )تۆدۆرۆڤ(  وەك 
ئەو  گۆشەنیگایەدا  لەم  كەسێتی(،   > )گێڕەرەوە 
كەسێتییەكان  لەسەر  )گێڕەرەوە(  زانیارییانەی 
كەسێتییەكان  زانیاریی  لە  زیاترە  دەیزانێت، 
)گێڕەرەوەی  كە  گێڕەرەوەیە  ئەم  خۆیان.  لەسەر 
دەروونی  بە  دەتوانێت  پێدەڵێن،  هەمووشتزان(ی 
بێ  شتێك  هەموو  و  رۆبچێت  كەسێتییەكاندا 
ئامادەش  و  بزانێت  شوێن  و  كات  لەبەرچاوگرتنی 

بڵێت.  پێ  زانیارییەكانیمان  سەرچاوەی  نییە 
و  كەسێتی  لەگەڵ  پەیوەندییەی  ئەو  هەروەها 
خوێنەردا درووستی دەكات، بەشێوەیەكی لاسەنگ 
دەكەوێتەوە. )گێڕەرەوەی هەمووشتزان( لەسەرەوە 
سەرجەم  چارەنووسی  و  دەكات  وێنا  رووداوەكان 
و  ئازادی  مەودای  و  بەڕێوەدەبات  كەسێتییەكان 
جوڵەی ئەوان تەسك دەكاتەوەو بەخواستی خۆی 
رۆڵی  خوێنەر  ئەوەشدا  لەگەڵ  دەیانجوڵێنێت. 
تەماشاكەرێك دەبێنێ و بەردەوان دەبێت بۆ زانینی 
رووداوەكان دوای گێڕەرەوە بكەوێت. بەڵام )بینین 
لەگەڵ یان گێڕەرەوە= كەسێتی( كە )گێڕەرەوەی 
زانیارییەكانی  دەوترێت،  پێ  هەمانشتزان(ی 
ئەم  ئەوەی  كەسێتییەكان.  زانیاریی  بە  یەكسانە 
شێوە گێڕەرەوەیە دەیخاتەڕوو، لە سەروو زانیاریی 
كەسێتییەكانەوە نییەو ئەوە كەسێتییەكان خۆیانن 
بەپێی  گێڕەرەوە  دەجوڵێن.  و  دەكەن  قسە  كە 
دەتوانێت  دەڕوانێت،  لێوەی  گۆشەنیگایەی  ئەو 
و  بەرێت  بەرەوپێشەوە  رووداوەكان  ئاراستەی 
لەهەمانكاتدا پابەندە بە شوێن و كاتەوە. سەرەڕای 
ئەوەش لەڕووی هونەرییەوە گۆشەنیگای ئەم شێوە 
گێڕەرەوەیە بەپێی جێناوەكان جیاوازیی هەیە، واتا 
گێڕەرەوەی قسەكەر جیاوازە لە گێڕەرەوەی نادیار.
)بینین لە دەرەوە یان گێڕەرەوە > كەسێتی( ئەو 
زانیاریی  لە  كەمترە  زانیارییەكانی  كە  گێڕەرەوەیە 
جوڵەی  وەسفی  دەرەوە  لە  ئەو  كەسێتییەكان. 
كەسێتییەكان دەكات و بە هیچ شێوەیەك ناتوانێت 
لەم شێوە  بێت.  كەسێتییەكان  دەروونی  ئاگاداری 
گۆشەنیگایەدا گێڕەرەوە بێلایەنەو بە تەنها وەسفی 
لە  نییە  بەشدار  و  دەكات  رووداوەكان  و  كەسێتی 
دەقەكەدا، بەڵكو خۆی لە دەرەوە وەستاوەو بەدەر 

لە حاڵەتی سایكۆلۆژی باسی كەسێتییەكان دەكات. 
ئەگەر بەشێوەیەكی هونەری گێڕەرەوە لە دەرەوە 
لەلایەن رۆماننووسەوە بخرێتەڕوو، ئەوا دەتوانێت بێ 
ئەوەی دەست وەربداتە ئاراستەی دەقەكەو روانینی 
بەڕێوەببات.  رۆمانەكە  بەبێ گرفت  كەسێتییەكان، 
دەرەوە  لە  نادیار  گێڕەرەوەی  گۆشەنیگای 
شتەكان  وێنەی  كە  وایە  سینەما  كامێرای  وەك 
كە  دەرهێنەرە  وەك  گێڕەرەوەش  دەگوێزێتەوە، 
نادیار  گێڕەرەوەی  دەركەوتنی  دەربكەوێت.  نابێت 
دەقەكە  كەسێتییەكەی  وەك  نییە  شێوەیە  بەو 
خۆی  رۆڵی  شێوەیەدا  لەو  چونكە  بخرێتەڕوو، 
ئاگاداری  رۆماننووس  پێویستە  بەڵكو  دەگۆڕێت، 
مامەڵەكردن  لە  بێت  هونەرییەكان  لایەنە  هەموو 
ئەوەی  بۆ  ئاماژەكاندا،  و  دەلالەت  و  زمان  لەگەڵ 
لە  كاتێك  نموونە  بۆ  دەرنەكەوێت.  سێبەریشی 
و  )فڵان  دەوترێت  نادیاردا  گێڕەرەوە  رۆمانێكی 
دەڕۆیشتن..(.  شەقامەكەوە  لەوبەری  هاوڕێكانی 
دەستەواژەی )لەوبەری شەقامەكەوە( ئاماژەیە بۆ 
ئەوەی كە دیارە گێڕەرەوە )لەمبەری شەقامەكەوە( 
دەتوانرێت  ئاماژەوە  و  دەلالەت  لەڕووی  وەستاوە! 
چەندین نموونەی لەمشێوەیە لە رۆماندا دەستنیشان 
بكرێت-)154/3(. ئەگەر لەڕووی پراكتیكەوە ئاماژە 
بە گۆشەنیگای رۆمانی )باڵندەكانی دەم با( بدەین، 
ئەوا زیاتر ئەوەمان بۆ رووندەبێتەوە كە ئەم چەمكە 

لە رۆماندا بە چ شێوەیەك دەردەوێت.

شوێن و ماوەكانی گێڕەرەوە
پیاوێكە  چیرۆكی  با(  دەم  )باڵندەكانی  رۆمانی 
دوای چەند ساڵێك ژیان لە غوربەتدا، گەڕاوەتەوە 
زێدی خۆی بۆ نووسینی چیرۆكی )فەرهادو كاڵێ( 

)تۆدۆرۆڤ( 
دەڵێت 
)گۆشەنیگا 
ئاماژەیە بۆ 
ئەو رێگەیەی 
گێڕەرەوە 
رووداوەكانی 
پێ 
دەگێڕێتەوە(. 
دۆزینەوەی 
ئەو رێگەیە 
بەدیوێكدا 
دۆزینەوەی 
رێگەی 
گێڕانەوەش 
دەگرێتەوە، 
كە چۆن 
رۆماننووس 
دەتوانێت 
شێوازێك 
هەڵبژێرێت بۆ 
گێڕانەوە

گۆشەنیگای 
گێڕەرەوەی نادیار لە دەرەوە وەك كامێرای 
سینەما وایە كە وێنەی شتەكان دەگوێزێتەوە

ناوی  )فەرهاد(  چیرۆكی  بە  دەقەكەدا  لە  كە 
كۆمەڵێك  چیرۆكەكەدا  نووسینی  لەكاتی  دەبرێت. 
دەیخەنە  سایكۆلۆژی  و  كۆمەڵایەتی  پەستانی 
چیرۆكەكە  زەحمەت  بە  كە  ئەوتۆوە،  حاڵەتێكی 
تەواو دەكات. گێڕەرەوەش دەیەوێت چیرۆكی ئەو 
پیاوە بنووسێتەوە، واتا كەسێك چیرۆكی پیاوێك 
چیرۆكنووسەو  پیاوەش  ئەو  كە  دەنووسێتەوە، 
)میهرەبان(  دەنووسێت.  تر  چیرۆكێكی  ئەویش 
كاڵێ(  )فەرهادو  چیرۆكی  نووسینی  بەنیازی  كە 
ژیانی  لەگەڵ  بەتەواوی  ناتوانێت  گەڕاوەتەوە، 
بەتەنها  بێت،  تێكەڵ  دەقەكەیدا  دەرەوەی 
دەقەكەی  بە  پەیوەندیی  كە  گرنگە  لا  ئە وەندەی 
ئەویش  چیرۆكی  هەمانكاتدا  لە  هەبێت.  ئەوەوە 
لەلایەن گێڕەرەوەی رۆمانەكەوە دەنووسرێتەوە. لە 
دەقەكەدا دوو چیرۆكی هاوتەریب پێكەوە دەڕۆن، 
كە لەڕووی بابەت و ماناوە یەك بابەتی حیكایەتیان 
نەتوانێت  لێدەكات  وا  )میهرەبان(  ئەوەی  هەیە. 
ئەو  كە  ئەوەیە  بژی،  چیرۆكەكەی  دەرەوەی  لە 
لەشێوەكان  بەشێوەیەك  دەینووسێت  چیرۆكەی 
چیرۆكی راستەقینەی خۆیەتی و ئەوەش لە كۆتایی 
دەقەكەدا دەردەكەوێت. بەدەر لە حیكایەت و بابەت 
و خوڵقاندنی كەسێتی و زمان و رووداو، یەكێك لەو 
بوەستین،  لەسەری  وا دەكات  هونەرییانەی  لایەنە 
بە  دەمانەوێت  لەوێشدا  دەقەكەیەو  گێڕانەوەی 
تەنها لەسەر چەمكی )گۆشەنیگا( بوەستین وەك 
گێڕانەوە.  پرۆسەی  گرنگەكانی  لایەنە  لە  یەكێك 
هەربۆیە ئەوەی دەخرێتەڕوو، راڤەكردنی تەكنیكی 
گێڕانەوە نییە لەم دەقەدا )ئەوە لێكۆڵینەوەیەكی 
تایبەتی دەوێت(، بەڵكو لێرەدا بە تەنها ئاماژە بە 

گۆشەنیگای رۆمانەكە دەدەین.

)باڵندەكانی  رۆمانی  خێرای  تەماشاكردنێكی  لە 
)گێڕەرەوە(  كە  دەكەین  بەوە  هەست  با(دا  دەم 
هەمووشتزان-ەو  گێڕەرەوەی  جۆری  لە  دەقەدا  لەم 
دەردەكەوێت  تاك  سێیەمی  كەسی  جێناوی  وەك 
لەو  گێڕەرەوەیە  ئەم  بەڕێوەدەبات.  رووداوەكان  و 
دەرەوە(و  لە  )بینین  بە  پۆیون(  شێوەیەیە )جۆن 
)تۆدۆرۆڤ(یش بە )گێڕەرەوە < كەسێتی( ئاماژەیان 
لە  زانیارییەكانی  پێداوە. ئەم جۆرە )گێڕەرەوە(یە 
زانیاریی كەسێتییەكانی زیاترەو بەربەستە لەبەردەم 
دەنگێكی  وەك  ناتوانن  هەربۆیە  ئەواندا،  ئازادیی 
بكەن،  خۆیان  روانینی  لە  گوزارشت  سەربەخۆ 
ئەوەش وا دەكات ئەم شێوە گێڕەرەوەیە نەتوانێت 
وەك كەسێكی بێلایەن دەربكەوێت. لەگەڵ ئەوەشدا 
هەمووشتزان(  )گێڕەرەوەی  بەكارهێنانی  دەوترێت 
لە  و  بكات  ئاشكرا  نووسەر  دەكات  وا  رۆماندا  لە 
رۆماننووس  سێبەری  بە  هەست  شوێندا  هەندێ 
ئاماژەی  جیمس(  )هێنری  وەك  هەروەها  بكرێت، 
پێداوە زۆرجار لە گوێزانەوەی بەشێك بۆ بەشێكی 
تر، یان لە كەسێتییەك بۆ كەسێتییەكی تر پچڕان 
لەمانەوە گەلێك گرفتی  و دابڕان درووست دەبێت. 
گێڕەرەوەیە  جۆری  ئەم  كە  هەیە،  هونەری  دیكەی 
ئەم  راڤەكردنی  لە  بەڵام  دەیهێنێت،  بەدوای خۆیدا 
رۆمانەداو بەهۆی چەند چارەسەركردنێكی تەكنیكی 
و  ناكەوین  گرفتانە  ئەو  بەر  ئێمە  هونەرییەوە  و 
گێڕەرەوە لە رێگەی بەكارهێنانی شێوازێكەوە خۆی 
بەدوور دەگرێت لەو گرفتانەی كە دەبوایە لەم جۆرە 
)باڵندەكانی  رۆمانی  لە  دەربكەوێت.  گێڕەرەوەدا 
بابەتیی  گێڕانەوەی  بەشێوەی  كە  با(دا  دەم 
چیرۆكی  )گێڕەرەوە(  تیایدا  دەخرێتەڕوو،  دەقەكە 
چیرۆكنووسەو  ئەویش  و  دەنووسێت  )میهرەبان( 

چیرۆكی  بە  كە  چیرۆكێكە  نووسینی  سەرقاڵی 
)فەرهاد( ناوی دەبات.

كە  بێت،  رزگارمان  پەتایە  لەو  دەبێت  سەرەتا 
بەردەوام )گێڕەرەوە( وەك )نووسەر(ی راستەقینەی 
دەقەكە تەماشا دەكرێت، چونكە ئەوەی چیرۆكێك 
دەگێڕێتەوە لەڕووی هونەرییەوە )گێڕەرەوە(یە نەك 
تری دەوێت،  باسێكی  ئەوە  ئەگەرچی  )نووسەر(. 
)گێڕەرەوە(  بەردەوامی  بە  ئێمە  ناكرێت  بەڵام 
وەك نووسەری دەق وێنا بكەین، لەبەرئەوەی ئەو 
بۆ  هونەریمان  گرفتی  گەلێك  تەماشاكردنە  شێوە 
لە  هەیە  نووسەرێكمان  ئێمە  دەكات.  درووست 
رێگەی گێڕەرەوەیەك یان زیاترەوە چیرۆكێكمان بۆ 
و  جیاوازن  چەمكە  دوو  ئەو  كەواتە  دەگێڕێتەوە، 
بۆتۆر( دەڵێت  تێكەڵیان بكەین. )میشێل  ناكرێت 
)گێڕەرەوە لە رۆماندا بە تەنها گوزارشت نییە لە 
جێناوێكی قسەكەر، وەك چۆن گوزارشتیش نییە لە 
خودی نووسەر، لەبەرئەوە نابێت رۆبنسۆن و دیفۆ 
تێكەڵ بكەین-65/26(. مەبەستی )بۆتۆر( ئەوەیە 
)رۆبنسۆن(ی كەسێتی رۆمانی )رۆبنسۆن كرۆزۆ( 
لەگەڵ )دانیال دیفۆ(ی نووسەری رۆمانەكەدا تێكەڵ 

نەكەین.
رەخنەگران  لە  هەندێك  لای  ئەوانە،  سەرەڕای 
نووسەریش بە دوو شێوە وێنا دەكرێت، نووسەری 
راستەقینە واتا ئەو نووسەرەی دەقەكەی نووسیوە، 
چوارچێوەی  لە  كە  تر  نووسەرێكی  لەگەڵ 
نووسەری  دەڵێن  پێی  هەندێجار  یان  دەقەكەدایە 
وای  چەمكە  ئەم  خاوەن  بۆس(ی  )واین  دووەم. 
نووسەری  وێنەی  نووسەرە  شێوە  ئەم  دەبێنێت 
ئەو  )تۆدۆرۆڤ(یش  دەقەكەدا.  لە  راستەقینەیە 
نووسەری  بەوەی  جیادەكاتەوە،  شێوه یە  دوو 

بوونی  ئەوەی  نییەو  بوونی  دەقدا  لە  راستەقینە 
هەیە نووسەری ناوەندێتییە. دواتر )جیرار جینێت( 
ئەو شێوە نووسەرەی رەتكردەوەو پێی وایە ئەوەی 
دەق دەنووسێت هەر نووسەری راستەقینەیەو هیچ 
پێویست بەوە ناكات رۆڵ بە چەمكێكی لەو شێوەیە 
شێوەیە  لەو  گفتوگۆیەكی  كاتێك  ببەخشرێت. 
لەگەڵ  نووسەر  دەتواننین  چۆن  ئیدی  هەبێت، 

گێڕەرەوە تێكەڵ بكەین.
رۆمانی  لە  )گێڕەرەوە(  پێدا  ئاماژەمان  وەك 
)گێڕەرەوەی  شێوەی  لە  با(دا  دەم  )باڵندەكانی 
هەمووشتزان(دایەو دەكرێت لەسەرەوە بوەستێت و 
بگێڕێتەوەو  بۆ  یەك  دوای  لە  یەك  رووداوەكانمان 
شتەكان  سەرجەمی  و  بكات  كەسێتییەكان  وێنای 
لەم  ئێمە  خوێنەر.  بگاتە  ئەوەوە  رێگەی  لە 
ئەم  پێویستە  كە  ناكەوین  رۆڵە  ئەو  بەر  رۆمانەدا 
هەنگاوی  بگەیەنێت.  بەئاكامی  گێڕەرەوەیە  شێوە 
سەرەتای ئەم گێڕەرەوەیە ئەوەیە كە شوێنی خۆی 
وەك )گێڕەرەوەی نادیار( دەگۆڕێت و دادەبەزێتە 
بەڕێوەچوونی  لە  بەشێك  بەشداریی  دەقەكەو  نێو 
شوێن  لەو  ئەوەی  دەكات.  رۆمانەكەدا  ئاراستەی 
گۆڕینەدا گرنگە، ئەوەیە )گێڕەرەوە( بەو شێوەیە 
رۆڵ  دەقەكە  نێو  كەسێتییەكی  وەك  دانابەزێت 
ببینێت و كەسێتییەكانی دیكە ئاشنابن پێی، بەڵكو 
دەركەوتنی ئەو بە شێوەیەك لە شێوەكان مەجازییەو 
دەردەكەوێت،  )میهرەبان(دا  لەبەردەم  تەنها  بە 
بنووسێتەوەو  ئەو  چیرۆكی  دەیەوێت  ئەم  كە 
چیرۆكی  نووسینی  سەرقاڵی  خۆی  میهرەبانیش 
گێڕەرەوە  وتەی  جوڵەو  واتا  كاڵێ(یە.  )فەرهادو 
هەستپێدەكرێت  )میهرەبان(ەوە  لەلایەن  تەنها  بە 
و بە كردار نابێتە كەسێتییەكی نێو رۆمانەكە. ئەو 

لە باڵنده کانی ده م با-دا 
دوو چیرۆكی هاوتەریب پێكەوە دەڕۆن، كە لەڕووی 
بابەت و ماناوە یەك بابەتی حیكایەتیان هەیە

میشێل 
بۆتۆر( دەڵێت 
)گێڕەرەوە لە 
رۆماندا بە تەنها 
گوزارشت نییە 
لە جێناوێكی 
قسەكەر، 
وەك چۆن 
گوزارشتیش 
نییە لە خودی 
نووسەر، 
لەبەرئەوە نابێت 
رۆبنسۆن و دیفۆ 
تێكەڵ بكەین(. 
مەبەستی 
»بۆتۆر« 
ئەوەیە 
»رۆبنسۆن«ی 
كەسێتی رۆمانی 
»رۆبنسۆن 
كرۆزۆ« لەگەڵ 
»دانیال 
دیفۆ«ی 
نووسەری 
رۆمانەكەدا 
تێكەڵ نەكەین.



90

طةلاويَذى نوىَ
53

بەشێوەیەكی  دەینووسێت  )میهرەبان(  چیرۆكەی 
هونەری وا دەردەكەوێت كە بەشێكی لەنێو دەقی 
ئەوەی  دواتر  و  دەبێت  درووست  گێڕەرەوەوە 
دەنووسرێت دەقێكی جیاوازو سەربەخۆیە. ئەوەش 
دەسەڵاتی  رۆماننووس  تیایدا  گەورەیەو  گۆڕانێكی 
گێڕانەوە لە دەستی )گێڕەرەوەی هەمووشتزان(ەوە 
دەگوێزێتەوەو بەشێكی ئەو دەسەڵاتە دەبەخشێتە 
سەرەكیی  كەسێتیی  كە  تر  گێڕەرەوەیەكی 
لە  لادانە  گۆڕانكارییە  شێوە  ئەم  رۆمانەكەیە. 
رۆماننووس  بەوەش  هەمووشتزان(،  )گێڕەرەوەی 
رزگار  گرفتانە  ئەو  گەوهەریی  خاڵێكی  لە  خۆی 
هەمووشتزان  گێڕەرەوەی  رووبەڕووی  كە  دەكات، 
هەموو  دەقەو  گێڕەرەوەی  تاكە  بەوەی  دەبنەوە، 
شتەكان لە رێگەی ئەوەوە دەگەیەنرێن به  خوێنەر. 
گوێزانەوەیە  ئەم  ئەوەیە  گرنگە  لێرەدا  ئەوەی 
رووكەش نەبێت و بەتەواوی هەست بەو دەسەڵات 

پێبەخشینە بكەین.
لە  دەقەكەدا  لە  گێڕەرەوە  دوو  درووستكردنی 
پەیوەندییەوە  كۆمەڵێك  پێكەوەگرێدانی  رێگەی 
تێكەڵ دەبێت و بەرەو ئاراستەیەكی دیار رۆمانەكە 
گشتیی  ستراتیژی  ئەگەرچی  بەڕێوەدەبەن. 
دوو  ئەو  لەنێوان  هاوتەریبی  بە  گێڕانەوەكان 
گێڕەرەوەیەدا هەنگاو دەنێت، بەڵام لە راڤەكردنێكی 
وا دەكات  لەسەر كردارو گوتەكان  چڕداو وەستان 
هەست بە هەندێك سەربەخۆیی روانینەكان بكەین. 
ئەو دەسەڵاتەی گێڕەرەوەی دووەم پێی دەبەخشرێت، 
رووكەش و كارتۆنی نییە وەك ئەوەی بۆ رازاندنەوەی 
دەقەكە كرابێت لەڕووی هونەرییەوە، بەڵكو لەگەڵ 
یەكەم  گێڕەرەوەی  شوێندا  هەندێك  لە  ئەوەی 
وەك هاوكاری گێڕەرەوەی دووەم دەردەكەوێت، لە 

هەندێ شوێنی دیكەدا درك بە پیادەكردنی روانینی 
تایبەتی گێڕەرەوەكان دەكەین. زۆرجار گێڕەرەوەی 
یەكەم زەمینە بۆ نووسینی چیرۆكەكەی )فەرهاد( 
دووەمەوە  گێڕەرەوەی  لایەن  لە  كە  خۆشدەكات، 

دەنووسرێت.
)گوتم: بەتەمای تاكەی عەشقی فەرهادو كاڵێ لە 

خەڵكی كۆڵان بشاریتەوە؟
نووسی: خۆشەویستی پەنهان ناكرێت. لە كۆڵانێكی 
عاشقانەو  چرپەی  نیگاو  داخراودا  تەنگەبەرو 
ون  كەس  گوێی  و  چاو  لە  پەنامەكی  دزەژوانی 

نابێت-98/1(.
)گوتم: پیاو كە ناچاربێ لە ماڵ نەچێتەدەر. كە 

دەستی نەچێتە هیچ كارێك...
نووسی: لە ماڵ ناچێتەدەر فەرهاد-156/1(.

بە  هەست  دەقەكەدا،  دیكەی  شوێنی  لەهەندێ 
ناتەبایی یان لانی كەم جۆرێك لە روانینی جیاواز 

دەكەین لە نێوان ئەو دوو گێڕەرەوەیەدا.
)گوتی: تۆ زۆر پێدەكەنی.

زوو  بەڵام  گوتی،  بێزاربوونەوە  و  تووڕەیی  بە 
كارێكی  پێكەنین  ئەڵبەت  گوتی:  بووەو  پەشیمان 

خراپ نییە.
ئەوەی گوت چونكا نەیدەویست بمڕەنجێنێ. رەنگە 

ترسابێ لێی بتۆرێم-10/1(.
خۆشییەوە  بە  چیرۆكە  ئەم  دەچێ  لەوە  )گوتم: 

تەواو ببێ. خوازبێنی و زەماوەندو..
بەپێكەنینەوە گوتم. ئەو سەری هەڵبڕی و سەیری 

كردم. لەپێش مێزەكەی بوو.
نەبێ- تەواو  ئەم چیرۆكە هەرگیز  گوتی: دەترسم 

.)164/1
ئەگەرچی لەڕووی ماناوە ئەو دوو چیرۆكە جیاوازن 

و هەریەكەیان مەبەستی لە چیرۆكەكەی خۆیەتی، 
بەڵام جۆرێك لە وەڵامدانەوەو بەڕووداوەستانەوەی 
گێڕەرەوەی  كاتێك  ئەوەشدا  لەگەڵ  پێوەدیارە. 
لە كۆڵان و شەقامەكاندا دوای گێڕەرەوەی  یەكەم 
ئەو  دەقەكەدا،  سەرەتای  لە  دەكەوێت  دووەم 
ئەو  دەكات.  بێزار  دووەم  گێڕەرەوەی  رەفتارە 
یەكەم  گێڕەرەوەی  نێوان  لە  پەیوەندییەی  جۆرە 
لەڕووی  هەیە،  دەقەكەدا  دووەمی  گێڕەرەوەی  و 
كردارو قسەكردنەوە كەشێكی ئاسایی وا درووست 
هەندێجار  دوو كەسی سەربەخۆو  وەك  كە  دەكات 
یەك روانین و هەندێجاریش روانینی جیاواز تەماشا 
بكرێت. لەوێشدا هەست بەوە دەكەین )گێڕەرەوەی 
دووەم( جۆرێك لە ئازادیی هەیەو لە گۆشەنیگایەكی 
ئەو  تەنانەت  دەكات،  شتەكان  وێنای  تایبەتەوە 
چیرۆكەی گێڕەرەوەی دووەم دەینووسێت، لەڕووی 
یەكەم.  گێڕەرەوەی  چیرۆكی  لە  جیاوازە  زمانەوە 
ئەوەی خەمی سەرەكیی گێڕەرەوەی یەكەمە، ئەوەیە 
تەواو  چیرۆكەكەی  دووەم  گێڕەرەوەی  هەوڵبدات 
چیرۆكی  تەواوبوونی  چارەنووسی  چونكە  بكات، 
گێڕەرەوەی یەكەم، بەندە بە تەواوبوونی چیرۆكی 
یەكەم  گێڕەرەوەی  راستە  دووەمەوە.  گێڕەرەوەی 
نووسینی  بۆ  دەكات  دووەم  گێڕەرەوەی  هاوكاریی 
و  دەناسێنێ  پێ  )فەرهاد(یشی  و  چیرۆكەكەی 
بەڵام  شوێنەكان،  لە  هەندێ  بۆ  دەبێت  لەگەڵیدا 
)میهرەبان( ئازادە لە روانین و چۆنێتیی نووسینی 

چیرۆكەكەیدا.
ئازادبوونی گێڕەرەوەی دووەم و نەبوون بە سێبەری 
ئایدیای  خاوەن  كەسێتییەكی  یەكەم،  گێڕەرەوەی 
وا  جیاوازییەش  ئەو  دەكات،  درووست  جیاواز 
گۆشەنیگای  خاوەنی  گێڕەرەوەكە  هەردوو  دەكات 

تایبەت بە خۆیان بن و روانینی جیاوازیان هەبێت 
بۆ وێناكردنی شتەكان. )میخائیل باختین( دەڵێت 
ئایدیای  خاوەنی  رۆماندا،  لە  قسەكەر  )مرۆڤی 
ئایدیۆلۆژییەو  گوتەیەكی  بەردەوام  وشە  خۆیەتی، 
زمانی تایبەتیش لە رۆماندا، بەمانای گۆشەنیگای 

تایبەت دێت بۆ جیهان(-110/7.
هەردوو  خێرای  تەماشاكردنێكی  له   تەنها  بە 
چیرۆكەكەدا، بەتەواوی هەست بەو دوو گۆشەنیگا 
جیاوازە دەكەین. ئەو دابەزینەی گێڕەرەوەی یەكەم 
بەو  دووەم،  گێڕەرەوەی  لای  بۆ  دەدات  ئەنجامی 
ئەندازەیەی لە گێڕەرەوەی دووەم نزیك دەبێتەوە، 
ئەوەش  نووسەر.  لە  ئەوەندەش دوور دەكەوێتەوە 
خۆی  تایبەتی  گرنگییەكی  هونەرییەوە  لەڕووی 
نێوان خۆی  ماوەی  گێڕەرەوە  چەند  تا  كە  هەیە، 
چەمكی  دەكات.  وێنا  نووسەر  و  كەسێتییەكان  و 
)ماوە- distance( لە دەقدا ئەو پارێزگارییەیە 
كە نووسەر لە نێوان خۆی و كەسێتی و خوێنەردا 
كەسێتییەكاندا  نێوان  لە  یان  دەكات،  درووستی 
دەردەكەوێت. )ئەفلاتون( یەكەمین كەسە ئاماژەی 
باسی  )كۆمار(دا  كتێبی  لە  داوەو  چەمكە  بەم 
كردووە. هەربۆیە پێویستە رۆماننووس ئاگادار بێت 
هیچ دەنگێك لە دەرەوە خۆی نەكات بە دەقدا، كە 
هەموو  بكات، چونكە  نووسەر  دەنگی  لە  دەلالەت 
نووسەرەوە،  ناوی  بە  كەسێتییەكان  قسەكردنێكی 
بكات.  ئاشكرا  خوێنەر  لای  نووسەر  دەكات  وا 
رێگەی  لە  كەسێتییەكان  و  سەرەكی  گێڕەرەوەی 
جوڵەو دەنگەوە بازنەیەك درووست دەكەن، هێنانی 
وێنایەكی  بازنەیە،  ئەو  دەرەوەی  لە  دەنگێك  هەر 
نامۆ دەبەخشێتە دەقەكەو خوێنەر هەست بە هەموو 

ماددەیەكی نامۆ دەكات.

)ئالان رۆب 
گرێ( دەڵێت 
)رۆماننووسی 
باش ئەو 
كەسەیە كە 
چیرۆكی جوان 
دادەهێنێ و 
بەجوانترین رێگە 
دەیگێڕێتەوە(. 
بڕگەی دووەمی 
وتەكەی 
)رۆب گرێ(، 
بەهای هونەری 
دەبەخشێتە 
بڕگەی یەكەم، 
چونكە بە 
تەنها داهێنانی 
چیرۆكی جوان 
)بە وتەی رۆب 
گرێ( نابێتە 
هۆی كارێكی 
داهێنراوی 
سەراپاگیر، 
ئەگەر لایەنی 
هونەریش 
كۆمەكی نەبێت

هەموو قسەكردنێكی 
كەسێتییەكان بە ناوی نووسەرەوە، وا 
دەكات نووسەر لای خوێنەر ئاشكرا بكات

بە  كەسێتییەكان،  نووسەرو  نێوان  ماوەی  درێژیی 
هەمووشتزان  گێڕەرەوەی  لە  لادانە  تردا  دیوێكی 
راستە  دەستتێوەردانەكانی.  لە  دووركەوتنەوه یه   و 
هەموو ئەوە دەزانین ئەم دەقە لەلایەن نووسەرێكی 
دیاریكراوەوە نووسراوەو كەسێتییەكانیش بە وتەی 
درووستكراون-384/2(،  كاغەز  )لە  بارت  رۆلان 
هونەری  كارێكی  بەر  دەبێت  لێرەدا  ئێمە  بەڵام 
فەنتازی  دەقێكی  دەیخوێنینەوە  ئەوەی  و  بكەوین 
و هونەرییە، نەك ژیان و یاداشتی تایبەتی. هەوڵی 
لە  هەر  نییەو  تازە  دەقدا  لە  نووسەر  شاردنەوەی 
شێوە  بەو  هەست  رۆمانەوە  نووسینی  سەرەتای 
هەوڵدانە دەكرێت. یەكێك لە مێژوونووسانی رۆمانی 
ئینگلیزی دەڵێت )ئەگەر چاوێكی خێرا بە رۆمانی 
فیڵدینگ-ەوە  لەسەردەمی  بخشێنین  ئینگلیزیدا 
پێش  ئەوا  1930یە،  ساڵی  مەبەستی  ئێستا-  تا 
هەموو شتێك هەوڵی زۆر بۆ شاردنەوەی نووسەر 
شاردنەوەی  دەكات-205/18(.  شۆكمان  تووشی 
دوورخستنەوەی  و  دەق  لە  راستەقینە  نووسەری 
سێبەری  و  گوزارشت  و  دەنگ  رەنگدانەوەی  لە 
شوێن  زۆرێك  لە  حكایەتەوە،  پێكهاتەی  بەسەر 
جگە  پێدەكرێت.  هەستی  رەخنەییشدا  رێبازی  و 
لە رەخنەگران، زۆر نووسەری دەق هەوڵیان داوە 
خۆیان لە رەنگدانەوەی راستەوخۆی دەنگ و رەنگی 
بەسەر دەقەكانیانەوە. »گۆستاف  بپارێزن  خۆیان 
نامەیەكدا نووسەر وەك  لە  فلۆبێر«یش ئەوكاتەی 
نووسەر  كە  لەوەیە  مەبەستی  دەكات،  وێنا  خودا 
پێكهاتەو  بەسەر  تەواوی  دەسەڵاتی  دەبێت 
دەسەڵاتی  وەك  هەبێت،  دەقەكەیدا  بەڕێوەچوونی 
خودا بەسەر تەواوی گەردووندا، بەڵام بەهەمانشێوە 
چۆن خودا دەرناكەوێت و نابینرێت، ئاوهاش نابێت 

نووسەر لە دەقدا ببینرێت.
دابەزینی گێڕەرەوەی یەكەم بۆ نێو دەقەكەو جۆرێك 
رووداوەكاندا،  بەڕێوەچوونی  لە  بەشداریكردن  لە 
لەگەڵ ئەوەی ماوەی خۆی و نووسەری راستەقینەی 
رۆمانەكە دوور دەخاتەوە، لەوێوە سەرچاوە دەگرێت 
گێڕەرەوەی  دەستتێوەردانی  و  بەشداریكردن  كە 
بە  سەربەخۆیی  لە  جۆرێك  پێدانی  لەگەڵ  نادیار 
شێوەكان  لە  شێوەیەك  بە  دووەم،  گێڕەرەوەی 
نادیار  گێڕەوەی  كاتێك  لەبەرئەوەی  بێت.  لۆژیكی 
رۆمانێك دەگێڕێتەوە، ئەگەر بە وردی سەرنج بدەین 
لە چ شوێنێكدا وەستاوەو لە كوێدا بە راستەوخۆیی 
رێگەی  لە  ئەویش  وەردەدات.  دەقەكە  لە  دەست 
گوتەو راڤەی رەوشی رووداوەكانەوە دەردەكەوێت، 
ئەوكاتەی هەست بەوە دەكەین كە ئەو دەنگە لە 
دەرەوە دێتە نێو دەقەكەوە. هەرئەوەشە وادەكات 
گێڕەرەوە ئەو پاساوانە بخوڵقێنێ، كە كردارەكەی 
رێگەیەكی لۆژیكی بێت و دووربێت لە رازاندنەوەو 
جوڵەیەی  ئەو  هەموو  فۆرمدا.  لە  گەمەیەك 
كاردانەوەی  دەدات،  ئەنجامی  یەكەم  گێڕەرەوەی 
رۆمانەكەیە،  لۆژیكیی  بەڕێوەچوونێكی  خواستی 
كردەو  رەنگدانەوەی  گوتەكانی  ئەوەشدا  لەگەڵ 
گوتەی خوڵقاوی پێكهاتەی گێڕانەوەی دەقەكەیە، 
كە لە رێگەی ئەو جوڵەو گوتانەوە بە شێوەیەكی 
كەسێتی  لەگەڵ  خۆی  ماوەی  و  شوێن  هونەری 
خوێنەر  نادات  ماوە  و  رێكدەخات  رووداوەكاندا  و 
لە  و  بكات  رووداوەكان  پێشبینیی  بەردەوام 

سەرەتاوە كۆتایی دەقەكەی لا روون بێت.
»میهرەبان«ە  كە  دووەم  گێڕەرەوەی  كاتێك 
لە  سەربەخۆیی  و  دەسەڵات  لە  بەشێك 
كردارو  پراكتیكی  وەردەگرێت،  دووەم  گێڕەرەوەی 

گوتەكانی ئەو بەشێكی زۆری پێكهاتەی دەقەكەی 
دووەم  گێڕەرەوەی  پەیوەندیی  ئەستۆ.  دەكەوێتە 
ئەو  رەنگدانەوەی  دیكەوە،  كەسێتییەكانی  بە 
پێی  یەكەم  گێڕەرەوەی  كە  لەسەرە  پەیوەندییەی 
گێڕەرەوەی  پێدا  ئاماژەمان  وەك  دەبەخشێت. 
دووەم ئەوكاتەی چیرۆكەكەی دەنووسێت، بە زمان 
و فۆرمێكی جیاواز لە چیرۆكی گێڕەرەوەی یەكەم 
ئەو كارە ئەنجام دەدات. لەگەڵ ئەوەی چارەنووسی 
)فەرهاد(ی لا روونە، بەڵام تا ئەوكاتەی دەقەكەی 

تەواو دەكات نازانێت )كاڵێ( چیی بەسەر دێت.
 )لەیلا گوتی: ئەی كاڵێ. كاڵێ چی بەسەر دێت؟
رۆژ  بە  رۆژ  كاڵێ  چیرۆكی  من  نازانم.  هێشتا 
لە  و  ئیمڕۆیم  ئاگاداری  تەنها  واتە  دەنووسم. 
ئیمڕۆدا  لە  كە  خۆی  وەك  خەبەرم.  بێ  سبەینێ 

دەژی و ئاگای لە سبەینێ نییە-135/1(.
ئەم روانینە ئەگەرچی دەكرێت بە دیوێكیدا دەلالەت 
لە  ئاگای  )میهرەبان(  چۆن  وەك  لەوەی  بێت 
چارەنووسی )ئەفسانە( نییە، كە بەچی مردووە؟ 
بەوشێوەیەش ئاگای لە چارەنووسی )كاڵێ( نییە. 
دەكەوێتە سەر  ئەوكاتەی  دەكات  وا  ئەوەشە  هەر 
كەڵكەڵەی دۆزینەوەی چارەنووسی )كاڵێ(، گەڕان 
بەدوای چارەنووسی )ئەفسانە(ی دەكەوێتە خەیاڵ. 
چارەنووسی  لە  نەبوون  ئاگادار  ئەوەشدا  لەگەڵ 
)كاڵێ(، سەربەخۆیی ئەو كەسێتییە دەردەخات كە 
لەلایەن گێڕەرەوەی دووەمەوە رام ناكرێت و پێشتر 
هەموو چیرۆكەكەی لا روون نییە، بە هەمانشێوەی 
گێڕەرەوەی  لەبەرامبەر  خۆی  تەواوی  رامنەبوونی 
بۆ  یەكەم  گێڕەرەوەی  هەوڵدانەی  ئەو  یەكەمدا. 
)فەرهاد(  چیرۆكی  تەواوبوونی  زەمینەخۆشكردنی 
لەلایەن گێڕەرەوەی دووەمەوە، ئەگەر وەك جۆرێك 

لە بەشداریكردنی گێڕەرەوەی یەكەم تەماشای بكەین 
بەمەبەستی تەواوكردنی چیرۆكەكەی خۆی، ئەوا لە 
پەیوەندیی )میهرەبان(دا بە كەسێتی و رووداوەكانی 
دەرەوەی چیرۆكی دووەمەوە، هەست بەو هەوڵدانە 
گێڕەرەوەی  هەوڵەكانی  كاتێك  واتە  ناكرێت. 
)میهرەبان(  چیرۆكەكەی  تەواوكردنی  بۆ  یەكەم 
بەشێوەیەك لە دەستتێوەردان تەماشا بكەین، ئەوا 
لە دەرەوەی ئەو چیرۆكە ناتوانین هەست بە جوڵەو 
گوتەی ئارەزوومەندانەی گێڕەرەوەی یەكەم بكەین 
لە گێڕانەوەی دەقەكەدا. كەسێتییەكانی دەوروبەری 
)میهرەبان( هەریەكەیان دەنگ و جوڵەی سەربەخۆی 
خواست  لە  گوزارشت  روانینەكانیان  هەیەو  خۆی 
ئەگەر  ناكەن.  یەكەم  گێڕەرەوەی  ئارەزووی  و 
نێگەتیڤ  و  پۆزەتیڤ  بەشێوەی  كەسێتییەكان 
دابەش بكەین، لەوێشدا هەست بەوە ناكەین دەنگ 
و روانینە هاوبەشەكان هەمان جیهانبینییان هەبێت.

شوێن و پێگەی كەسێتییەكان
تاراوگە،  لە  ژیان  )میهرەبان( دوای چەند ساڵێك 
نووسینی  لە  جگە  گەڕاوەتەوەو  بەنۆستالیژیاكەوە 
بە  رۆحیی  پەیوەندییەكی  هیچ  چیرۆكەكەی، 
ئێستاوە نییەو بەردەوام لە رابردوودا دەژی. )هەموو 
شوێنێكی ماڵەكە بۆنی باوكی لێ هاتبوو، شوێنی 
نەبوونی باوكی و بۆنی تێپەڕبوونی زەمان-23/1(. 
بەڵكو  نییە،  گرنگ  لەلا  ماڵەی  ئەو  ئێستای  ئەو 
بەردەوام رابردووی ئەو ماڵە لە خەیاڵ و بیری دایە. 
كۆبكاتەوە،  هەمووان  ناتوانێت  ئێستادا  لە  ماڵێك 
مەگەر بەشێوەیەكی دەستكرد ئەوە رووبدات، دەنا 
لە ئێستادا گۆشەنیگای ئەو كەسانەی پەیوەندییان 

بەو ماڵەوە هەیە زۆر لەیەكدییەوە دوورە. 

زۆربەی 
رەخنەگران 
لەسەر ئەوە 
كۆكن كە 
هەوڵەكانی 
)ڤلادیمێر 
پرۆپ( لەسەر 
راڤەكردنی 
حیكایەتی 
فۆلكلۆری 
دەكرێتە 
هەوڵی بەرایی 
ئەو باسانەی 
لەسەر 
گێڕانەوە 
خراونەتەڕوو

مەرج نییە شوناسی كەسێتی لە گێڕانەوەی 
ژیانیدا بێت، بەڵكو دەكرێت وەسف و جوڵەو 
دەنگیان شوناسی بوونیان بخاتەڕوو

ماڵەدا  لەو  چیرۆكەكەی  دەیەوێت  )میهرەبان( 
تەواو بكات، )بارام( دەیەوێت هەرچی زووترە ئەو 
دەیانەوێت  رووناك(  )مونیرەو  بفرۆشێت،  خانووە 
لەو ماڵەدا ژن بۆ )میهرەبان( بگوازنەوە. دەبینێت 
روانینی  سەربەخۆو  دەنگی  كەسانە  لەو  هەریەك 
لە  دەلالەت  ئەوەش  هەیە،  خۆیان  جیاوازی 
دەربڕین  لە  دەكات  ئەوان  جیاوازی  گۆشەنیگای 
دەنگی  جوڵەو  ئەگەر  دەوروبەر.  بۆ  روانینیاندا  و 
هەریەك لە كەسێتییەكانی تری وەك )جەلالی و 
لەیلاو ئەفسانەو پیرێژن و رەحیم و ...( وەربگرین، 
لەو  هەریەك  كە  دەكەین  بەوە  هەست  لەوێشدا 
كەسێتییانە خاوەنی دەنگ و روانینی سەربەخۆی 
كەسێتیی  لێكنزیكردنەوەی  لە  جگە  خۆیەتی. 
)میهرەبان- فەرهاد(و )ئەفسانە- كاڵێ( لە هێڵێكی 
بەدابەشكردن  دیكە  كەسێتییەكانی  ئەوا  گشتیدا، 
بەسەر كەسێتیی پۆزەتیڤ و نێگەتیڤدا بە تەواوی 
روانینی  و  دنیابینی  شێوە  یەك  سەر  ناچنەوە 
بوونی  لەگەڵ  رەحیم(  و  )بارام  هاوبەشەوە. 
دەقەكەدا،  بەڕێوەچوونی  لە  نێگەتیڤ  رۆڵێكی 
لە  كەسێتییە  دوو  ئەو  روانینی   پێكهاتەو  بەڵام 
جەلالی  و  )رووناك  هەروەها  جیاوازن.  یەكدی 
پۆزەتیڤ،  كەسێتیی  وەك  لەیلا(ش  مونیرەو  و 

ئەوانیش لەڕووی دەركەوتنەوە جیاوازن.
بكەین،  تەماشا  تردا  بەدیوێكی  ئەگەر  هەربۆیە 
دەنگەوە  كردارو  لەڕووی  كەسێتییەكان  دەبینین 
لێكتر  روانینێكی  چەند  نوێنەرایەتیی  هەریەكەیان 
جیاواز دەكەن و گێڕەرەوەش ئەو جیاوازییانە قبوڵ 
دەكات، كە ئەوەش جارێكی تر لادانە لە گێڕەرەوەی 
لەگەڵ  كەسێتییەكان  دەركەوتنی  هەمووشتزان. 
رابردوویان  نازانرێت  نادیارەو  شوناسیان  ئەوەی 
چۆن بووە، بەڵام لە رێگەی دەقەكەوە شوێنی شیاو 

و تایبەتیان بۆ دەڕەخسێنرێت. واتا بوونی چەند 
دەلالەتێك مانایەكی گشتی دەبەخشێتە سەردەمی 

تەمەنی كەسێتییەكان. 
تاراوگە چۆن ژیاوە،  لە  نازانین )میهرەبان(  ئێمە 
لەوە  ئێستاوە  ئاماژەی  هەندێك  رێگەی  لە  بەڵام 
تێدەگەین كە لە ژیانێكی نامۆدا بووەو نۆستالیژیا 
داگیركردووە.  سەردەمەی  ئەو  ژیانی  سەراپای 
پێشینەیان  زەمینەیەكی  دەركەوتنەكان  هەموو 
شیاوی  شوێنی  لە  بەڵكو  ناڕەخسێنرێت،  بۆ 
وەسفەكانیان  و  دەنگ  جوڵەو  دەركەوتنیاندا 
نییە  مەرج  واتە  دەكات.  دیاری  شوناسیان 
بێت،  ژیانیدا  گێڕانەوەی  لە  كەسێتی  شوناسی 
بەڵكو دەكرێت وەسف و جوڵەو دەنگیان شوناسی 
بوونیان بخاتەڕوو. وەك )رۆلان بارت( وا دەڕوانێتە 
كەسێتییە كە )بەرهەمی كردەی نووسینە-50/4(. 
مەبەستی )بارت( ئەوەیە كە شوناسی كەسێتی لە 
دەقدا دابەش دەبێت بەسەر وەسف و ئەدگارەكاندا.
لەم رۆمانەدا كەسێتییەكان ئەو جۆرە سەربەخۆییەی 
دەنگی  جوڵەو  رێگەی  لە  دەهێنن،  بەدەستی  كە 

تایبەتی خۆیانەوەیە. 
ناكرێت پەیڤینی كەسێتییەكان بەشێوەیەكی ئاسایی 
تەماشا بكرێت وەك ئەوەی گێڕانەوەی دەقەكەی پێ 
لە  دەكات  قسە  ئەوەی  رۆماندا  )لە  بەڕێدەكرێت. 
بنەڕەتدا ئەوە تاكێكی كۆمەڵایەتییە-102/14(، واتە 
هەموو گوتەیەك لەلایەن كەسێتییەكانەوە بەدیوێكدا 
بەدیوێكی  دەقەكەداو  گوتاری  بونیادی  لە  بەشدارە 
دیكەدا دەلالەت لە روانین و گۆشەنیگای تایبەتی خۆیان 
دەكات. هەربۆیە لەم رۆمانەدا روانینی كەسێتییەكان 
ناكرێت،  دەستنیشان  گێڕەرەوە  روانینی  رێگەی  لە 
خۆی  حكومی  و  بكات  بیروڕاكانیان  راڤەی  بەوەی 
لەسەریان بدات. ئەوە جوڵەو گوتەی خۆیانە دەلالەت 



95

طةلاويَذى نوىَ
53

لە گۆشەنیگاو روانینی خۆیان دەكات. دوو بەرەی 
كەسێتی لە دەقەكەدا هەیە، بەرەیەكیان لە هەوڵی 
رابردوودایەو  كەلەپوورو  بەهەندگرتنی  و  پاراستن 
بەرەكەی دیكەش هەوڵی رووخاندن و تێكدانی ئەو 
دەڵێت  )میهرەبان(  بە  )بارام(  دەدات.  رابردووە 
)هەموو یادگارەكان جگە لە چەند رەسم كە توانای 
تۆ، رەسمی  نەبوو. رەسمی  لێ هەڵكەندنیانم  دڵ 
باوكم و... باقی شتەكانمان بۆ تۆ دانا. دەمانزانی 
رۆژێك لە رۆژان دەگەڕێیتەوە. هەموو یادگارەكانی 
چەندەت  دەمانزانی  دانا.  تۆ  بۆ  بنەماڵەمان 
و  یادگاری  بە  كاری  )بارام(  خۆشدەوێن-24/1(. 
رابردووەوە نییە، چونكە ئەو یەكێكە لە نوێنەری 
بەڵام  دەكات،  خاپوور  رابردوو  بەرەیەی  ئەو 
رابردووەوەو  بە  بەندە  ژیانی  هەموو  )میهرەبان( 
لەكاتی رۆیشتنییەوە تا ئەوكاتەی دەگەڕێتەوە، بە 

ماوەیەكی بێ بەها تەماشای دەكات.
بارام  بوو؟  كوێ  لە  ئەو  ماوە  ئەم  )هەموو 
گرنگ  پرسیویەتی،  كێ  نەبوو  گرنگ  پرسیبووی؟ 
ئەوە بوو حەساری ماڵەكە، باخچە پڕ لە گوڵ و دارو 
درەختەكەی میرزا سەعید وێران بووبوو-22/1(، هەر 
لەو روانگەیەشەوەیە لەو مۆزەخانەیەدا كە پاشماوەی 
سێ هەزار ساڵ لەمەوپێشی تیادا نمایش دەكرێت، 
دەبینین،  تیادا  لەیلا(ی  و  جەلالی  و  )میهرەبان 
نەك كەسانی دیكە. ئەو كاتەی كەسێتییەكان لەم 
هەیەو  خۆیان  دەنگی  سەربەخۆ  بەجیاو  رۆمانەدا 
روانینیان بۆ دەوروبەر جیاوازە لە یەكدی، لەوێدا بە 
كۆبوونەوەی ئەو دەنگانە دەقەكە خۆی لە تاكدەنگی 
دووردەخاتەوەو شێوەیەك لە فرەدەنگی بە رۆمانەكە 
دەبەخشێت، وەك دەزانرێت لە رۆمانی »تاكدەنگی 
كەسێتییەكانی  هەموو  monophony«دا 

گێڕەرەوەی  روانینی  بە  پابەندن  دەقەكە  نێو 
نێو  كەسێتییەكی  گێڕەرەوە  زۆرجار  رۆمانەكەوە، 
دەقەكەوە  لەدەرەوەی  هەندێجاریش  دەقەكەیەو 
ئامادەبوونی هەیە، لەوێشدا سەرجەمی روانینەكانی 
دەكرێن  ئاراستە  تاكڕەهەند  ئایدیۆلۆژیایەكی  وەك 
بەسەر  دەبێت  زاڵ  دەقەكە  نووسەری  روانینی  و 
بۆ  ئازادییەك  هیچ  كەسێتییەكاندا.  سەرجەمی 
روانینی  ئەوەی  بۆ  نامێنێتەوە،  كەسێتییەكان 
رۆماندا  لە  تاكدەنگی  بخەنەڕوو.  خۆیان  تایبەتی 
و  دەنێت  بونیاد  دیار  ئاراستەكراوی  هێڵێكی 
بەشێوەیەك رێدەكات كە مانای زانراو بەرهەمدێنێ، 
ئاراستە  بیركردنەوەوە  رەهەندی  لەیەك  بەوەی 
دەكرێت و ئەمەش پانتایی ئاڵۆزی و پرسیار تەسك 
دەكاتەوەو رێگرە لە فرەیی روانین و بیركردنەوەی 
شێوە  لەم  دەتوانرێت  كەمجار  جیاوازەوە. 
كراوە  ئاكامێكی  جیاوازو  دەلالەتی  ماناو  دەقەدا 
تاكدەنگی  دەقی  لەوەش  جگە  بەرهەمبهێنرێت. 
پتەو  پەیوەندییەكی  دەتوانێت  بەكەمی  زۆر 
لەگەڵ خوێنەردا درووست بكات، چونكە ناتوانێت 
بۆشاییەكی ئەوتۆ ببەخشێت بە خوێنەر كە تێیدا 
بگەڕێت.  كۆدەكاندا  كرانەوەی  پرسیارو  دوای  بە 
رۆمانی  لە  دەبینین  خستنەڕووە،  ئەو  پێچەوانەی 
كەسێتییەكانی  polyphonic«دا  »فرەدەنگی 
نێو دەقەكە خاوەنی دەنگی سەربەخۆی خۆیانن و 
هەریەكەیان جوڵەو گوتەكانیان گوزارشت لە روانینی 
تایبەتی خۆیان دەكات. رۆماننووس و رەخنەگری 
ئەمریكی )لیۆن سومەرلیان( گرنگییەكی زۆری بە 
جیاكردنەوەی ئەم دوو شێوازە داوە. ئەم فرەدەنگییە 
كەسێتییەكانی  بە  سەربەخۆییەی  بەو  رۆماندا  لە 
دەبەخشێ، وا دەكات هەریەك لەو كەسێتییانە ببنە 

)باختین( 
پێی وایە كە 
)دۆستۆیڤسكی( 
یەكەمین 
كەسە شێوازی 
فرەدەنگیی 
لە رۆماندا 
بەكارهێناوە. 
دواتر لەلایەن 
چەند 
رەخنەگرێكی 
وەك )بۆریس 
ئۆسبنسكی و 
تۆدۆرۆڤ و 
جۆلیا كرستیڤاو 
رۆجەر فاولەر(
و چەند 
رەخنەگرێكی 
ترەوە گرنگی 
بەو چەمكە درا

لەم رۆمانەدا كەسێتییەكان 
ئەو جۆرە سەربەخۆییەی بەدەستی دەهێنن، 
لە رێگەی جوڵەو دەنگی تایبەتی خۆیانەوەیە

گێڕەرەوە  و  خۆیان  تایبەتی  گۆشەنیگای  خاوەنی 
ناتوانێت كۆنترۆڵی دەنگ و جوڵەیان بكات و روانینی 
خۆی بەسەریاندا زاڵ بكات. هەر ئەوەشە وادەكات 
كە )لیۆن سومەرلیان بە رۆمانی فرەدەنگی بڵێت: 

رۆمانی فرەگۆشەنیگا-22/10(.
)دۆستۆیڤسكی(  كە  وایە  پێی  )باختین( 
رۆماندا  لە  فرەدەنگیی  شێوازی  كەسە  یەكەمین 
رەخنەگرێكی  چەند  لەلایەن  دواتر  بەكارهێناوە. 
جۆلیا  و  تۆدۆرۆڤ  و  ئۆسبنسكی  )بۆریس  وەك 
رەخنەگرێكی  چەند  فاولەر(و  رۆجەر  كرستیڤاو 
زۆر  ماوەیەكی  درا.  چەمكە  بەو  گرنگی  ترەوە 
تێپەڕی،  )باختین(دا  ئاشكراكردنەی  ئەو  بەسەر 
لە  1929داو  لە  یەكەمجار  بۆ  باختین  )چونكە 
بەڵام  بەوەداوە،  ئاماژەی  كتێبێكدا  یەكەمی  چاپی 
چەند  لەلایەن  حەفتاكاندا  و  شەستەكان  لە  دواتر 
رەخنەگرێكی وەك تۆدۆرۆڤ و كرستیڤاوە رووناكیی 
هەربۆیە  درایەوە-31/20(.  لێ  ئاوڕی  خرایە سەرو 
گوتەو جوڵەی دەنگە سەربەخۆكان لە رۆمانەكەدا 
و  دەكەن  درووست  دەقەكە  گوتاری  پێكەوە 
لە  كە  تاكڕەهەندی،  گوتارێكی  لە  دووردەكەونەوە 
رێگەی گێڕەرەوە بەرجەستە دەبێت. كەسێتییەكان 
بەهۆی گوتەكانیانەوە كە دەری دەبڕن، دەنگێكی 
دەركەوتەیەكی  نابنە  و  بەرهەمدەهێنن  تایبەت 
رووتی وەسفی گێڕەرەوە. وەك )گریماس( ئاماژەی 
بۆ دەكات )كەسی قسەكەر لە رۆماندا ئەو كەسە 
مەزەندەكراو و گریمانەییەیە كە بەهۆی قسەكانییەوە 
دۆزینەوەو  لە  كەواتە  دەبێت-274/28(.  درووست 
ئەوەندە  هەر  تەنها  بە  گۆشەنیگادا  ئاشكراكردنی 
بەس نییە گوتەو روانینەكانی گێڕەرەوە وەربگرین، 
گرنگیی  كەسێتییەكانیش  قسەی  جوڵەو  بەڵكو 

بكەین  دەبێت جیاكاری  لەوكاتەشدا  هەیە.  خۆیان 
لە نێوان ئەو روانینانەی گێڕەرەوە دەریان دەبڕێت، 
دەقەكەدا.  تری  كەسێتییەكانی  روانینی  لەگەڵ 
گرنگداین:  شێوازی  دوو  لەبەردەم  )ئێمە  لەوێشدا 
كەسێتییەكانەوە  قسەی  رێگەی  لە  نمایشێك 
دەخرێتەڕوو، لەگەڵ گێڕانەوەیەكیش كە گێڕەرەوە 
جیاكارییە  شێوە  ئەم  دەیخاتەڕوو-225/13(. 
لەنێو دەقدا دژیەكیی  نییەو  ئاسان  كارێكی هەروا 
زۆری درووست كردووەو زۆرێك لە رۆماننووسەكان 
كۆنترۆڵی تەواوی ئەم بەڕێوەچوونەیان بۆ ناكرێت. 
ئاراستەی  جینێت(  )جیرار  وایكرد  هەرئەوەش 
پرسیارەكان دابەزێتنێتە سەر ئەوەی )كێ دەبینێ؟ 
)گۆشەنیگا(  گرفتی  دەكات-198/17(.  قسە  كێ 
دەكەوێتەوە،  لێ  زۆری  ئاڵۆزییەكی  دەقدا  لە 
كەسێتییەكانەوە.  بە  پەیوەندیدا  لە  بەتایبەت 
بیستەمدا  لەسەدەی  )رەخنە  دەڵێت  )تۆدۆرۆڤ( 
گۆشەنیگا  كێشەی  لە  كەسێتی  كێشەی  هەوڵیدا 
داببڕێت-72/19(. ئەوە ئاڵۆزیی ئەو چەمكەیە وای 
بدەن.  جیاكارییە  ئەو  هەوڵی  رەخنەگران  كردووە 
هەموو وتەیەك كە ئەوان دەری دەبڕن، مانایەكی 
كردارو  بە  پەیوەستە  كە  بەرهەمدێنێ،  سەربەخۆ 
)ڤێندریس(  دەكەین  تەماشا  دەقەكەوە.  بكەری 
نمایشی  )رووخسارێكە  كە  دەناسێنێ  وا  دەنگ 
پەیوەندیی نێوان كردارو بكەر دەكات، بەو مانایەی 
بكەر ئەو كەسەیە كە وەردەگرێت یان دەیگێڕێتەوە 

یان بەشداریی تێدا دەكات-117/12(.

بەرجەستەبوونی ماوەو پەیوەندییەكان
نێوان  ماوەی  و  پەیوەندی  تەماشای  ئەگەر 
یەكەم  گێڕەرەوەی  لەگەڵ  بكەین  كەسێتییەكان 

ئەو  دەردەكەوێت،  بۆ  ئەوەمان  دووەمدا،  و 
دەیخوڵقێنن،  كەسێتییەكان  پەیوەندییەی  ماوەو 
دەقەكەوە  بەڕێوەچوونی  ئاسایی  سروشتی  لە 
و  پەیوەندی  مانایەی  بەو  گرتووە.  سەرچاوەیان 
ماوەكان بەزۆر درووست نەكراون و لەگەڵ ئەوەی 
پێكهاتەی  بەشێكی  خۆیان  ئاسایی  رۆڵی  وەك 
هەمانكاتدا  لە  پێكدەهێنن،  رووداوەكان  گێڕانەوەو 
بەجیا كیانێكی سەربەخۆیان هەیەو كۆكراوەی چەند 
یەكەم  گێڕەرەوەی  دەنگێكی جیاوازن. وەك چۆن 
نزیكدەبێتەوە لە گێڕەرەوەی دووەم و ئەو ماوەیە 
ئەوەی  بۆ  هەیە،  نێوانیاندا  لە  كە  كەمدەكاتەوە 
هەمانشێوە  بە  تێبگات،  لێی  تەواوی  بە  بتوانێت 
میهرەبانیش زۆر نزیكە لە كەسێتییەكانەوە. ئەوەش 
درووستدەكات.  بۆ  زەحمەتی  و  ئاڵۆزی  زۆرجار 
لەناویاندای  كە  كەسانە  ئەو  چیرۆكی  )نووسینی 
و، لەناویاندا دەژی كارێكی دژوارە-25/1(. لەوێشدا 
هەست بەوە دەكەین كە هەریەك لە كەسێتییەكان 
لە  بەشدارە  دەیگێڕێ،  رۆڵەی  ئەو  بەپێی 
بەڕێوەچوونی ئەو چەند رۆژەی ژیانی )میهرەبان(و 
لە پێكهاتەیەكی گشتیشدا بەشدارن لە سەروبەندی 
گێڕەرەوە  ئارەزووی  بەڵام  رۆمانەكەدا،  گێڕانەوەی 
وا  شێوەیەك  هیچ  بە  بەسەریانداو  نابێت  زاڵ 
ئێمە  ئاكامدا  لە  بجوڵێنرێن.  بەزۆر  كە  دەرناكەون 
رووبەڕووی كۆمەڵیك گۆشەنیگای جیاوازو تایبەت 
ناكەین  گرفتانە  بەو  هەست  بەوەشدا  دەبینەوە، 
درووستی  رۆماندا  لە  گێڕەرەوەی هەمووشتزان  كە 
دەكات. نزیكبوونەوەی هەموو ئەو ماوانە لە نێوان 
نووسەری  دیكەدا  دیوێكی  بە  كەسێتییەكاندایە، 
و  دەنگ  ناهێڵرێت  دەخرێتەوەو  دوور  راستەقینە 
سێبەری دەربكەوێت. لێرەشەوە لەو بیروڕایە رزگار 

دەق  كەسێتییەكانی  دەنگی  و  روانین  كە  دەبین 
بە رەنگدانەوەی روانین و دەنگی نووسەر تەماشا 
دەكات. داڕشتن و چۆنێتیی بونیادنانی دەستەواژەو 
رستەكان كە لە گوتەی كەسێتییەكانەوە بەرجەستە 
دەق،  نووسەری  بیری  رەنگدانەوە  نابێتە  دەبێت، 
بەڵكو چۆنێتیی روانینەكانیان توانای بیركردنەوەی 
كەسێتییەكان دیاری دەكات، نەك چۆنێتیی رستەو 
لەبەرئەوەی  رێزمانییەوە.  لەڕووی  دەستەواژەكان 
ئێمە دەقێكی هونەری دەخوێنینەوەو بەر زمانێكی 
نووسەری  لە  داوا  هەربۆیە  دەكەوین،  ئەدەبی 
زمانێكی  بە  كەسێتییەكانی  پەیڤینی  ناكرێت  دەق 
پێویستە  بەڵكو  بنووسێت،  خەڵك  ناو  ئاسایی 
توانای  هەموویان  كەسێتییەكانی  بێت  ئاگادار 
بیركردنەوەیان یەكسان نەبێت بە تواناو  روانین و 
و  روانین  ئەوە  هەربۆیە  نووسەر.  بیركردنەوەی 
بیركردنەوەی كەسێتییەكانە نووسەر ئاشكرا دەكات، 
ئەو رستەو دەستەواژانەی  داڕشتنی  نەك چۆنێتی 
كە كەسێتییەكان دەریدەبڕن. لەم رۆمانەدا روانین 
و بیركردنەوەی كەسێتییەكان، بە ئەندازەی ئاستی 
ئەو پێگەو شوێنانەیە كە رۆمانەكە پێی بەخشیون، 
بۆ نموونە )مونیرە(ی خوشكی )میهرەبان( بە نیازە 
خانووەكەی  لە  و  بكات  جێبەجێ  باوكی  وەسێتی 
باوكیدا ژن بۆ براكەی بهێنێ و دواتریش راستەخۆو 
ئاسایی داخوازیی )لەیلا( دەكات بۆ براكەی. بەڵام 
)لەیلا( لەبەرئەوەی رۆشنبیرەو شیعر دەنووسێت، 
)میهرەبان(  كە  تێدەگات  لەوە  تر  بەشێوەیەكی 

نایەوێت ئەو بخوازێت.
)لەیلا گوتی: من ناتوانم كەسی چیرۆكەكانت بم؟ 

ئەو چیرۆكە تازانە كە لەمەودوا دەیاننووسی؟
ئەو گوتی: نا-134/1(.

تاكدەنگی لە رۆماندا هێڵێكی ئاراستەكراوی 
دیار بونیاد دەنێت و بەشێوەیەك رێدەكات كە 
مانای زانراو بەرهەمدێنێ

لەم رۆمانەدا 
روانین و 
بیركردنەوەی 
كەسێتییەكان، 
بە ئەندازەی 
ئاستی 
ئەو پێگەو 
شوێنانەیە كە 
رۆمانەكە پێی 
بەخشیون، 
بۆ نموونە 
»مونیرە«ی 
خوشكی 
»میهرەبان« 
بە نیازە 
وەسێتی باوكی 
جێبەجێ بكات 
و لە خانووەكەی 
باوكیدا ژن بۆ 
براكەی بهێنێ 
و دواتریش 
راستەخۆو 
ئاسایی 
داخوازیی 
)لەیلا( دەكات 
بۆ براكەی. 
بەڵام )لەیلا( 
لەبەرئەوەی 
رۆشنبیرەو شیعر 
دەنووسێت، 
بەشێوەیەكی تر 
لەوە تێدەگات 
كە )میهرەبان( 
نایەوێت ئەو 
بخوازێت.

و  روانین  چۆنێتیی  كەسێتییەكان  كاتێك 
پێگەی  و  ئاست  لە  گوزارشت  بیركردنەوەكانیان 
خوێنەردا  لەگەڵ  خۆیان  ماوەی  دەكات،  خۆیان 
زۆر  ئەندازەیەكی  تا  بەوەش  دەكەنەوە.  كەم 
خوێنەر لە نووسەری راستەقینە دوور دەكەوێتەوە، 
دیار  راستەوخۆو  بەشێوەیەكی  نووسەر  چونكە 
لەنێو رۆمانەكەدا قسە ناكات و روانینەكانی خۆی 
لەناو  نووسەر  ئەوكاتەی  ناخاتەڕوو.  ئاشكرایی  بە 
لە  گێڕانەوە  حاڵەتدا  زۆر  لە  دەكات،  قسە  دەقدا 
كاتی رابردووەوە دەگۆڕێت بۆ كاتی ئێستا )كاتی 
رووداوەكانەوە  لە  خوێنەر  لەوێشدا  نووسین(، 
دەگوێزرێتەوە بۆ روانینەكانی نووسەر. لە رۆمانی 
نووسەر  دەستتێوەردانی  بۆ  زۆر  سنوورێكی  نوێدا 
دانراوەو دەتوانێت لە رێگەی رێكخستنی گێڕانەوەوە 
رۆڵ لەوەدا بگێڕێت كە لە كوێدا دەیەوێت گرنگی بە 
چ بابەتێك بدات و قسەی لەسەر بكات، لە كوێشدا 
بڕوات.  بابەتێكدا  بەسەر  راگوزه ر  بە  دەیەوێت 
ئەویش لە رێگەی یاریكردن بە پاش و پێشخستنی 
كات و جێگۆڕكێ بە رووداوەكان دەتوانێت ئەو كارە 

بەئاكام بگەیەنێت.
لە سۆنگەی هەندێك لەو گەمە هونەرییەی گێڕانەوە 
دەیكات بۆ گوێزانەوەی رووداوەكان و لە كەسێكەوە 
بۆ كەسێكی تر، هەست بەو شێوە دابڕانە ناكەین 
كە  دەكات،  بۆ  ئاماژەی  جیمس(  )هێنری  كە 
چەندین  دەیخوڵقێنێت.  هەمووشتزان  گێڕەرەوەی 
بەشێوەیەك  كە  دەبینین  دەقەدا  لەم  گوێزانەوە 
چارەسەر كراون، بە هیچ شێوەیەك خوێنەر هەست 
بە دابڕان و پچڕاندن ناكات. ئەو چارەسەركردنەش 
دەدرێت،  ئەنجام  زەمینەخۆشكردنەوە  رێگەی  لە 
كە گێڕانەوە دەیگرێتە ئەستۆو رێگە نادات خوێنەر 

دابڕان  وەك  بدۆزێتەوەو  لەنێوانیاندا  بۆشاییەك 
تەماشای بكات.

)مونیرە گریابوو -خوشكت كوێر بێ... مێردەكەی 
ئێرە  بۆ  تەلەفوون  خەتێكی  دەبێ  گوتبووی: 

راكێشین.
زڕەی تەلەفوونەكەی لە ژوورەوە بیست-25/1(.

)كوورش گوتی: ئەو دەمانە كە من و تۆ دیومانە. 
سواری  رازاندووەتەوەو  خۆی  كە  دەمانە  ئەو 
پژۆیەكی سەوزی مودێل باڵا بووەو، یەكدو جاریش 
لە بۆنەكاندا سێتاری ژەندووە.. ئەو دەمانە عاشق 

بووە..
-واتە بۆ رازی كردنی كچەكە..

-كڵۆڵ ئەفسانە.
من گوتم. كاتێك ئەو گەڕابووەوە بۆ ماڵ و قسەكانی 
كڵۆڵ  ئەفسانە.  گوتم:  گێڕامەوە،  بۆ  كوورشی 
كەواتە شووی بە پیاوێكی ناتەواو كردووە-170/1(.
بۆ  رۆمانە  ئەم  خاڵانەی  لەو  دی  یەكێكی 
گێڕەرەوەی  ئەدگارەكانی  تەواوی  لە  جیابوونەوەی 
چیرۆكه   بوونی  دەكات،  درووستی  هەمووشتزان 
ئەویش  رۆماندا،  لەناو  رۆمان  یان  چیرۆكدا،  لەناو 
بە هۆی دوو چیرۆكەوە كە لەلایەن دوو گێڕەرەوەوە 
دەخرێنەڕوو. خوڵقاندنی رۆمان لەناو رۆماندا رێگە 
بەوە دەدات گۆشەنیگاكان بەسەربەخۆیی دەربكەون 
و گێڕەرەوەی سەرەكی ناتوانێت كۆنترۆڵی دەنگ و 
نییە  مەرج  ئەوەش  بكات.  كەسێتییەكان  كرداری 
بدرێت،  ئەنجام  گێڕەرەوەیەكەوە  چەند  لایەن  لە 
نێوان  پەیوەندیی  بە  بەندە  پرۆسەیە  ئەو  چونكە 
گۆشەنیگای  كە  حیكایەتەوە،  جیاوازەكانی  بەشە 
لەناو  رۆمان  نییە  )مەرج  بەرهەمدێنێت.  جیاواز 
گێڕەرەوەكانەوە،  فرەیی  بە  بێت  پابەند  رۆماندا 

رێگەی  لە  دەتوانێت  گێڕەرەوەیەك  تەنها  بەڵكو 
حیكایەت  جیاوازەكانەوە  بەشە  نێوان  پەیوەندیی 
ئەم  روانگەیەشەوە  لەو  بكات-49/4(.  درووست 
دەقە بە دوو جۆری جیاواز خۆی لە تاكڕەهەندیی 
گۆشەنیگا دوور دەخاتەوە، جارێك وەك خوڵقاندنی 
دیكەش  جارێكی  چیرۆكەوە،  دوو  گێڕەرەوەو  دوو 
بە  گوزارشتكردندا  لە  كەسێتییەكان  سەربەخۆیی 

پێی پێگەو شوێنی تایبەتی خۆیان.

نووسینەوەی یەك چیرۆك
لەلایەن  چیرۆك  دوو  ئەوەی  لەگەڵ  رۆمانەدا  لەم 
دوو گێڕەرەوەوە دەخرێتەڕوو، چیرۆكی )میهرەبان( 
سەرەكییەوە  و  یەكەم  گێڕەرەوەی  لەلایەن  كە 
دەنووسرێت و چیرۆكی )فەرهادو كاڵێ( كە لەلایەن 
كۆمەڵێك  رێگەی  لە  دەنووسرێت.  )میهرەبان(ەوە 
ئاماژەو دەلالەتەوە بە تەواوی هەست بەوە دەكەین 
ژیان و پەیوەندیی )میهرەبان و ئەفسانە( زۆر نزیكە 
كە  دەزانرێت  وا  كاڵێ(وەو  )فەرهادو  چیرۆكی  لە 
)میهرەبان( چیرۆكی خۆیەتی و بە ناڕاستەوخۆیی 
دەقەكەدا  لە  دەینووسێتەوە.  تردا  ناوی  لەژێر  و 
دەیەوێت  )میهرەبان(  و  دەكرێت  لەوە  نكوڵی 
نییە  خۆی  چیرۆكی  ئەوە  كە  پیشانبدات  وای 
)فەرهادو  چیرۆكی  ئەوە  بەڵكو  دەینووسێتەوە، 
كاڵێ(یە، هەربۆیە لە هەندێك شوێندا ئاماژە بەوە 
دەدات و پێی خۆش نییە چیرۆكی )فەرهادو كاڵێ( 

بە چیرۆكی خۆی بەراورد بكرێت.
)ئەو گوتبووی: من نامەوێ نەخشی كاڵێ لەڕووی 
هەمان  كاڵێ  نامەوێ  بكێشمەوە.  ئەفسانەوە 
كە  سەرەتا  بچێ.  ئەفسانە  لە  یان  بێ  ئەفسانە 
دەستی بەنووسینی چیرۆكەكە كردبوو، گوتبووی. 

كاڵێ،  فەرهادو  چیرۆكی  نامەوێ  من  گوتبووی: 
چیرۆكی خۆم و...-208/1(.

دەیەوێت  شێوەیە  بەو  )میهرەبان(  ئەوەی  لەگەڵ 
پێمان بڵێت ئەو چیرۆكی خۆی نانووسێتەوە، بەڵام 
كۆمەڵێك ئاماژە وا دەكات ئەو روانینە لاواز بێت و 

بە دیوێكی تردا بابەتەكە لێكبدرێتەوە.
بوون  رابردووی  كەسی  كە  كەسانە  ئەو  )هەموو 
ترسابوو فەرامۆشیان بكا. وەك فەرهاد كە هەموو 

شت. هەموو كەسی فەرامۆش كردبوو-30/1(.
ترسناكە  تیژو  قیژە  ئەو  فەرهادیش  )كەواتە 

دەبیستێ-159/1(.
دوای  كاڵێ  بزانم  دەمەوێ  دەر.  دەڕۆمە  )گوتی: 

رۆشتنی فەرهاد چی بەسەر هاتووە.
گوتی كاڵێ؟ گوتی ئەفسانە؟-166/1(.

نابیتە  بۆچی  وایە  مادام  دەڵێت:  )ئەفسانە 
بەكرێ  بەرامبەرمان  ماڵەكەی  بۆ  دراسێمان؟ 
ناگری؟ ماڵی ئەو پیرێژنە كە پەنجەرەی ژوورەكەی 

بەرامبەر بە پەنجەرەی ژوورەكەی منەو...
ئەو گوتی: وەك فەرهاد...-194/1(.

ئێسكنەكانی  و  باریك  دەستە  فەرهاد  )لەجێی 
لەدەوری ئەژنۆی ئاڵاندبوو. سەری بەملیەوە بۆ سەر 
شانی شۆڕبووەوە. وەك فەرهاد كە دەستە باریك 
و ئێسكنەكانی لەدەوری ئەژنۆی دەئاڵاندو.. چەندە 
لە فەرهاد دەچوو. قژی خۆڵەمێشی سەرو ریشی. 
بەقووڵداچووی.  چاوی  و  قوپاو  تێك  روومەتی 
شاردووەتەوە.  خۆی  فەرهادەوە  لەپشت  دەتگوت 
یان فەرهاد لەپشت ئەوەوە. چیرۆكنووس و كەسی 

چیرۆكەكەی ئێستا یەك كەس بوون-208/1(.
ژیانی  لەنێوان  لێكچوونەی  ئەو  پاساوی  ئەگەرچی 
)میهرەبان(و )فەرهاد(دایە، بەوە دەهێنرێتەوە كە 

لە رۆمانی نوێدا 
سنوورێكی زۆر بۆ دەستتێوەردانی نووسەر دانراوە

ئەم دەقە بە 
دوو جۆری 
جیاواز 
خۆی لە 
تاكڕەهەندیی 
گۆشەنیگا 
دوور 
دەخاتەوە، 
جارێك وەك 
خوڵقاندنی 
دوو 
گێڕەرەوەو 
دوو 
چیرۆكەوە، 
جارێكی 
دیكەش 
سەربەخۆیی 
كەسێتییەكان 
لە 
گوزارشتكردندا 
بە پێی 
پێگەو شوێنی 
تایبەتی 
خۆیان

)رابردووی پیاوانی نەسلێك چەندە لەیەكتر دەچێ-
41/1(، بەڵام ئاماژەو دەلالەتەكانی نزیككردنەوەی 
دوو  ئەو  كە  زیاترە  لەوە  زۆر  چیرۆكە  دوو  ئەو 
چیرۆكە بكات بە دوو چیرۆكی سەربەخۆ. ئەوەش 
بە رەهایی تەماشا ناكرێت و بە پێی دەقەكە هەردوو 
راڤەكردنەكە هەڵدەگرێت و رۆماننووس زەمینەیەكی 
كراوەی بۆ لێدوانی جیاواز خۆشكردووەو دەكرێت لە 
چەند روویەكی جیاوازەوە روانینەكانمان بخەینەڕوو.
دوای هەموو ئەو گەمە تەكنیكی و هونەرییانەی لە 
جێگۆڕكێی شوێنكات و نزیككردنەوەی كەسێتی و 
رێكخستنی ماوەی نێوانیاندا بەرچاومان دەكەوێت، 
كە دەبنە خوڵقاندنی چەند گۆشەنیگایەكی جیاوازو 
دیمەنێكی  وەك  رۆمانەكە  كۆتایی  سەربەخۆ، 
تەكنیكییەی  گەمە  ئەو  قورسایی  چاوەڕواننەكراو 
ئەوەی  ئەگەری  دەكات  وا  ئەستۆو  دەكەوێتە 
دەنووسێتەوە،  خۆی  چیرۆكی  )میهرەبان(  كە 
بەڵكو  ئەوەندە،  هەر  نەك  بەوەی  پەرەپێبدات 
پێدەچێت گێڕەرەوەش چیرۆكی خۆی بنووسێتەوە، 
یان لانی كەم كەسێتیی فەرهادو میهرەبان، لەڕووی 
و  گێڕەرەوەن  كەسێتیی  رەنگدانەوەی  بابەتەوە 
وێناكراوە،  دەقەكەدا  لە  هونەری  بەشێوەیەكی 
ئەوەش دەبێتە كۆكردنەوەی ئاراستە جیاوازەكانی 
گۆشەنیگای ئەو دەنگانەی كە لە رۆمانەكەدا رۆڵی 

دیارو بەرچاویان هەیە.
كاڵێ(،  )فەرهادو  چیرۆكی  تەواوبوونی  دوای 

رۆمانەكە بەم پەرەگرافە كۆتایی دێت:
ژوورەكە  لە  ئەو  بەرزكردەوە.  سەرم  )ئەوسا 
رۆشنایی  لەبەر  تەنها  بووم.  تەنها  من  نەبوو. 
و  باریك  دەستە  و،  دانیشتبووم  پەنجەرەكە  كزی 

ئێسكنەكانم لەدەوری ئەژنۆم ئاڵاندبوو-219/1(.

ئێسكنەكانم  و  باریك  )دەستە  دەستەواژەی 
ئاماژەیە  و  دەلالەت  ئاڵاندبوو(  ئەژنۆم  لەدەروی 
)فەرهادو  كەسێتی  هەرسێ  كۆكردنەوەی  بۆ 
میهرەبان و گێڕەرەوە( لە پنتێكی دیاریكراودا، كە 
لە رۆمانەكەدا بەشێوەیەكی هونەری رۆڵ و جوڵەو 
روانینیان بە رێكخستنێكی تەكنیكی جیادەكرێنەوەو 

كۆدەكرێنەوە.

